
Прохладнэ къалэм къыщызэIуахащ 
Урысейм и ЛIыхъужь, гвардием и 
полковник Поляков Сергей и фэеплъ. 

ПОЛЯКОВ Сергей Юрий и къуэр дзэ 
Iуэху хэхам хэту лIыхъужьыгъэ къи-
гъэлъагъуэу 2023 гъэм и щIышылэм 
хэкIуэдауэ щытащ. Ар Ростов областым 
щыщт, ауэ ЛIыхъужьым и унагъуэр 
щыпсэур Къэбэрдей-Балъкъэрырщ. 
ЩIалэм УФ-м и Дзэм и къудамэ зэ-
мылIэужьыгъуэхэм къулыкъу щрихьэ -
кIащ. 

Гвардием и 14-нэ бригадэм и ко-
мандиру зэрыщытым къыхэкIыу, По-
ляковым нэхъ къалэн гугъухэр и пщэ 
къыдэхуэрт, псэзэпылъхьэпIэм щыIу-
тыр нэхъыбэу, уеблэмэ и къулыкъур 
щрихьэкI щIыпIэхэр биишэр нэ-

хъыбэу къащытелъалъэхэм хиубы-
дэрт. 

Гвардием и полковник Поляков Сер-
гей хэлъхьэныгъэшхуэ хуищIащ Хэкур 
хъумэным, къэралым и мурадхэр къе-
хъулIэным. Къигъэлъэгъуа хахуагъэм, 
лIыгъэм, зауэ IэнатIэм Iуту зауэлI 
тхьэрыIуэр зэригъэпэжам папщIэ УФ-м 
и Президентым и УнафэкIэ Поляковым 
«Урысейм и ЛIыхъужь» цIэр дунейм 
ехыжауэ хуагъэфэщащ. 

Къэбэрдей-Балъкъэрыр хуэпэжщ и 
псэм емыблэжу Хэкур, къэралыр, Уры-
сейм и цIыхубэр зыхъума щIалэм. Ар 
игъащIэкIи щIалэгъуалэм, республи-
кэм ис псоми я щапхъэу щытынущ, 
зэрихьа лIыгъэри зэи ящыгъупщэну-
къым. 

КЪУДЕЙ  Iэминэ.

Къэралым и мэкъумэш IэнатIэм лэжьапIэ 
къыщагъуэтынымкIэ цIыхухэм дэIэпыкъуэ-
гъу яхуэхъуу «Урысей мэкъумэшбанкым»  
илъэс зыбжанэ ипэкIэ къызэригъэпэщащ 
«Я в Агро» интернет гуэдзэныр. Абы и 
къэпщытакIуэхэм иджыблагъэ къызэры-
щIагъэщамкIэ, лэжьакIуэ хуэныкъуэ мэкъу-
мэш IэнатIэхэм я проценти 3,5-р Кавказ Ищ-
хъэрэм и щIыналъэхэм къалъос. 

ПСОМ хуэмыдэу щIэупщIэшхуэ яIэщ агро-
ном IэщIагъэлIхэм - процент 29,4-рэ, Iэщ до-
хутырхэм - процент 23,5-рэ, зоотехникхэм - 
процент 17,6-рэ.

Урысей Федерацэм и цIыхухэр къыхэт-
хыкIыным ехьэлIауэ 202I гъэм Кавказ Ищ-
хъэрэм щрагъэкIуэкIа лэжьыгъэхэм къызэра-
гъэлъэгъуамкIэ, иужьрей илъэсипщIым зи 
цIыхухэр нэхъыбэ хъуар КИФЩI-рщ икIи 
абыкIэ къэралым бжьыпэр щиIыгъщ. Зэры-

гурыIуэгъуэщи, цIыхухэм я бжыгъэм хэхъуэху-
кIэ, ерыскъыхэкIхэри абыхэм яхурикъун 
хуэдэу къыщIэгъэкIыпхъэщ. Абы щхьэкIэ, 
япэрауэ, мэкъумэш IэнатIэм и продукцэм и 
куэдагъым химыгъахъуэу хъунукъым. ЕтIуа-
нэрауэ, щIэныгъэ куу зыбгъэдэлъ IэщIа-
гъэлIхэр лэжьыгъэм къыхэшэн хуейщ, 
иджырей зэманым къытхуихь зэхъуэкIыны-
гъэхэм екIуу хэзагъэу, абыхэм ядэкIуэтэфу. 

«Школым нобэ къыщIэкIхэм, студентхэм я 
дежкIэ сэбэпынагъ куэд зыхэлъ Iэмалщ «Я в 
Агро» интернет гуэдзэныр. Абы и фIыгъэкIэ 
щIалэгъуалэм нэхъ тыншу къыхахыфынущ 
ахэр зыхуеджэну IэщIагъэхэмрэ щылэжьэну 
IэнатIэхэмрэ. Мэкъумэш IуэхущIапIэхэми 
апхуэдэ дыдэу зыхуэныкъуэ лэжьакIуэхэр абы 
къащыхуэгъуэтынущ», - жиIащ «Урысей 
 мэкъумэшбанкым» и унафэщIым и къуэдзэ 
Константинов Денис. 

ХЬЭЩОКЪУЭ  Анзор.

2024 гъэм и щIышылэ - мэ-
къуауэгъуэ мазэхэм мэкъу-
мэш продукцэу сом мелард 
16,2-рэ и уасэ Къэбэр-
дей-Балъкъэрым къыщы-
щIагъэкIащ. Нэгъабэ щыIа 
бжыгъэхэм нэхърэ ар про-
центи 3,9-кIэ нэхъыбэщ.

МЫБДЕЖЫМ ехъулIэны-
гъэфIхэр къыщагъэлъэгъуащ 
Iэщ гъэхъун IэнатIэм пэрыт 
мэкъумэшыщIэхэм. Псалъэм 
къыдэкIуэу, дызэрыт илъэ-
сым и япэ мазихым Iэщы-
шхуэм и щхьэ бжыгъэм про-
центи 2,1-кIэ, кхъуэм - про-
цент 11,3-кIэ, мэлымрэ бжэ-
нымрэ - проценти 5,1-кIэ 
хагъэхъуащ.

Республикэм и мэкъумэш, 
фермер, уней IуэхущIапIэхэм 
псоми зэхэту лыуэ къалъэ-
щащ тонн мин 53,8-рэ (псэууэ 

«Росстат»-м иджыблагъэ къызэритамкIэ, 2024 гъэм и 
щIышылэ - накъыгъэ мазэхэм Къэбэрдей-Балъкъэрым и 
экономикэ IэнатIэхэм шэщIауэ заужь зэпытщ икIи 
 ехъулIэныгъэфIхэр къагъэлъэгъуащ. Къапщытэж лъэ-
хъэнэм къриубыдэу 2023 гъэм щыIа бжыгъэхэм нэхърэ 
промышленнэ производствэм и индексыр процент 18,1-кIэ 
хэхъуащ, цIыхухэм хуащIа Iуэхутхьэбзэхэмрэ продукцэу 
щэхуакIуэхэм хурагъэшам  и куэдагъымрэ процент 19,8-кIэ 
нэхъыбэ хъуащ икIи абыхэм я уасэр сом мелард 24,4-м 
нызэрыхьэсащ. 

Къэдгъэлъэгъуэнщи, щIыналъэм и мэкъумэш IэнатIэм 
 хэхъуэу проценти 3 иIащ е сом меларди 9,7-рэ и уасэ къыщIа-
гъэкIащ. 2024 гъэм и щIышылэ - мэлыжьыхь мазэхэм ухуэны-
гъэу республикэм щрагъэкIуэкIахэм проценти 2,5-кIэ хагъэ-
хъуащ - сом мелард 12,2-рэ я уасэ. Розницэ сатум проценти 8 
къитащ икIи сом меларди 106,5-рэ и уасэ ящащ. ШхапIэхэми 
ехъулIэныгъэфIхэр къагъэлъэгъуащ - процент 34-рэ е сом ме-
ларди 5,2-рэ.

2024 гъэм и щIышылэ - мэлыжьыхь мазэхэм къриубыдэу 
лэжьакIуэхэм улахуэу ику иту иратым процент 16,5-кIэ хэ-
хъуащ икIи сом 42710,1-рэ хъуащ, Iэрылъхьэу къаIэрыхьэм 
проценти 9-кIэ хэхъуащ.

Къэбэрдей-Балъкъэрым и макроэкономикэ IэнатIэхэм щиIэ 
ехъулIэныгъэхэмрэ хэхъуэмрэ щыхьэт тохъуэ, щIыналъэм 
бизнесыр щызегъэкIуэным хуэгъэза зэхъуэкIыныгъэфIхэр 
щыIэ зэрыхъуам и фIыгъэкIэ, республикэм и экономикэм 
 хъарзынэу зэрызиужьым. 

ХЬЭЩЫКЪУЕЙ  Олег.

Щэнхабзэм и
къежьапIэхэр

КЪЭРЭШЕЙ-ШЭРДЖЭС. Домбай къуа-
жэм дэт «Таурух» хьэщIэщым и пщIантIэм 
щекIуэкIащ «Щэнхабзэм и къежьапIэхэр» 
фестиваль телъыджэр.

КАРАЧАЕВСК и Iэтащхьэ Урусов Марат и 
псалъэхэм ятепщIыхьмэ, фестивалыр уващ 
цIыхухэр зэкъуэзыгъэувэ икIи щэнхабзэ 
щIэиныр хъумэным щIэгъэкъуэн хуэхъу Iуэху 
гъуэзэджэу. ХьэщIэ куэд хэтащ зэпеуэхэм, 
мастер-классхэм, абыхэм апхуэдэуи Iэмал 

яIащ лъэпкъ зэмылIэужьыгъуэхэм къаде-
кIуэкI хабзэ дахэхэм щыгъуазэ зыхуащIыну.

Къызэхуэсахэр апхуэдэу еплъащ сурэ-
тыщIхэмрэ IэпщIэлъапщIэхэмрэ я лэжьы-
гъэхэм. «Мы Iуэхум зэришэлIащ ныбжькIэ 
зэхуэмыдэ, лъэпкъ куэдым къахэкIахэр. Ар 
щыхьэт тохъуэ ди щэнхабзэр зыуэ икIи хуа-
бжьу зэмылIэужьыгъуэу зэрыщытым», - къы-
хигъэщащ къалэ унафэщIым. 

Фестивалыр иухащ щIыпIэ артист 
цIэрыIуэхэм я концертышхуэкIэ.

Адэжь щIыналъэм
зыщагъэпсэху

АБХЪАЗ. Президентым и администрацэм 
и унафэщIым и къалэнхэр зыгъэзащIэ 
 Каджая Зураб РепатриацэмкIэ къэрал ко-
митетым щаIущIащ «Ахьышьрахь» гъэма-
хуэ лагерым зыщызыгъэпсэху сабийхэм, 
нэгъуэщI къэралхэм щыпсэу я лъэп -

къэгъухэм я бынхэм. Абыхэм я адэжь щIы-
налъэм зыщаплъыхь, ар зрагъэцIыху.

ЗЭIУЩIЭМ апхуэдэу хэтащ япэ вице-пре-
мьер, энергетикэмрэ транспортымкIэ ми-
нистр Нанбэ Жансэхъу, РепатриацэмкIэ 
къэрал комитетым и лэжьакIуэхэр. 

Каджая Зураб къыхигъэбелджылыкIащ ко-
митетым къызэригъэпэща мы Iуэхум абхъаз-
хэм нэгъуэщI къэралхэм щыпсэу я хэкуэгъу-
хэм хуаIэ зэпыщIэныгъэхэр гъэбыдэнымкIэ 
мыхьэнэшхуэ зэриIэр. Абы жиIащ сабийхэм 
мы лагерым зэрыщыIэм зэрыщыгуфIыкIыр. 

ХьэщIэхэм фIыщIэшхуэ хуащIащ къезы-
гъэблэгъахэм икIи я зыгъэпсэхугъуэр дахэу, 
ягу къинэжын хуэдэу къызэзыгъэпэщахэм.

ЗэIущIэм и кIэухым Каджая Зурабрэ Нанбэ 
Жансэхъурэ Абхъазым и президентым и 
цIэкIэ «Щхьэхуитыныгъэ» тхылъ-сурэт аль-
бомыр лагерым щыIэ цIыкIухэм тыгъэ хуа-
щIащ. 

Илъэсищэ гъуэгуанэ

АДЫГЕЙ. Теучэж районыр илъэси 100 
ирикъуащ. Куейм и Iэтащхьэ Удыджакъуэ 
Iэдэм зэрыжиIамкIэ, абы егъэщIылIа гу-
фIэгъуэхэр екIуэкIынущ дунейр нэхъ 
щIыIэтыIэ зэрыхъуу. КъызэгъэпэщакIуэ 
комитетым апхуэдэ унафэ къищтащ щIы-
пIэм щы псэухэмрэ хьэщIэхэмрэ гуфIэгъуэ 
Iуэхухэм тыншу икIи дэрэжэгъуэ яхэлъу 
хэтын папщIэ.

- ДИ РАЙОНЫР къызэрагъэпэщащ 1924 
гъэм шыщхьэуIум и 1-м. ЯпэщIыкIэ абы и 
унафэщIхэр щыIащ Джыджыхьэблэ къуа-

жэм, ауэ 1925 гъэм и кIэм Понэжыкъуей 
ягъэIэпхъуащ. ГъунапкъэщIэхэм тету Теучэж 
районыр 2000 гъэм щэкIуэгъуэм и 29-м къа-
гъэщIэрэщIэжащ Адыгейм и япэ президент 
Джарым Аслъэн и указкIэ икIи республикэм 
зыщызыужь хъуащ, - жиIащ районым и Iэта-
щхьэм. 

Удыджакъуэ Iэдэм къыхигъэщхьэхукIащ 
блэкIа илъэсхэм щIыналъэм IэнатIэ зэ-
мылIэужьыгъуэхэм ехъулIэныгъэ инхэр къы-
зэрыщихьар. «Федеральнэ, республикэ про-
граммэхэмрэ лъэпкъ проектхэмрэ я фIы-
гъэкIэ ди жылэхэм зэхъуэкIыныгъэ гъуэзэ-
джэхэр къыщыхъуащ. Районым и унафэщIхэм 
зэпымыууэ я нэIэ трагъэт егъэджэныгъэр, 
щэнхабзэр, узыншагъэр хъумэныр, экономи-
кэр, спортыр, мэкъумэш хозяйствэр нэхъри 
егъэфIэкIуэным, щIалэгъуалэ политикэр пхы-
гъэкIыным, бын куэд щапI унагъуэхэм 
ядэIэпыкъуным хуэгъэзауэ», - щIигъужащ Iэ-
тащхьэм. 

УЭРДОКЪУЭ  Женя.

ЦIыхухэм япэ медицинэ дэIэпыкъуныгъэхэр щрат 
IуэхущIапIэхэр къэгъэщIэрэщIэжын программэмкIэ 
республикэм сыт и лъэныкъуэкIи зыхуей хуэзэу щызэра-
гъэпэщыжынущ къалэ поликлиникэхэр, район сыма-
джэщхэм я поликлиникэ къудамэхэр, апхуэдэуи амбула-
торэщIэхэр щаухуэнущ.

2030 гъэ пщIондэ цIыхухэм япэ медицинэ дэIэпыкъуны-
гъэхэр щрат IуэхущIапIэхэр къэгъэщIэрэщIэжынымкIэ про-
граммэм объектхэр хэгъэхьэнымкIэ Урысей Федерацэм 
Узыншагъэр хъумэнымкIэ и министерствэмрэ Къэбэр-
дей-Балъкъэрым и Iэтащхьэ КIуэкIуэ Казбекрэ пщэрылъ 
ящIахэр гъэзэщIэным ипкъ иткIэ сыт и лъэныкъуэкIи зы-
хуей хуагъэзэжыну икIи яухуэну къапэщылъщ IуэхущIапIэ 
50-м нэблагъэ. Абыхэм хагъэхьэнущ программэм и япэ 
Iыхьэм хэмыхуахэу къуажэ дохутыр амбулаторэхэмрэ 
 район сымаджэщхэмрэ. КъищынэмыщIауэ, республикэм 
и поликлиникэр зыхущыщIэ IэмэпсымэхэмкIэ, автомобил-
кIэ къызэрагъэпэщынущ.

Республикэм и медицинэ IэнатIэм и унафэщIхэм 
пщэрылъ щащIащ IуэхущIапIэм и мылъкур зыхуэдизыр 
тхыныр ирагъэкIуэкIыну, апхуэдэу унэм и щIыбкIи и 
кIуэцIкIи и щытыкIэр къапщытэну.  

ТХЬЭХУЩЫНЭ  Ланэ.

«Адыгэ псалъэ» газетым 
и щIэджыкIакIуэхэр щы-
гъуазэ зэрыхъуащи, Къэ-
бэрдей-Балъкъэрым мы 
махуэхэм щохьэщIэ Тыр-
кум, Сирием, Иорданием, 
Мэздэгу щIыналъэм щып-
сэу адыгэхэм я щIэблэр. 
«Ди лъэпкъэ гъухэм я увы-
гъэ» зыфIаща пэхуэщIэм 
ипкъ иткIэ къы зэрагъэ-
пэща зыгъэпсэхугъуэ дауэ-
дапщэхэр ба дзэуэгъуэм и 
31-м щегъэжьауэ шы-
щхьэу Iум и 9 пщIондэ 
екIуэкIынущ. Ап щIондэху 
ди адыгэу ныбжьыщIэхэм 
ирагъэлъагъунущ нэхъ 
гъэщIэгъуэн икIи гукъинэж 
ящыхъуну щIыпIэхэр. Псо-
ри зэхэту иджы ныбжьы-
щIэу цIыху 40-м нызэры-
хьэс Хэкум кърагъэблэ-
гъащ.

ЩIАЛЭГЪУАЛЭР къезы-
гъэблагъэу фIэхъус псалъэ 
яжезыIа, КъБР-м лъэпкъ 
Iуэхухэмрэ жылагъуэ пэхуэ-
щIэхэмкIэ и министр КIура-
шын Анзор къыхигъэщат 
щIыпIэхэр ягу ирихьын 
щхьэкIэ лъэкI къызэримы-
гъэнэнур, ар щIэщыгъуэ 
ящищIын папщIэ Iуэхугъуэ 
зэмылIэужьыгъуэхэр къазэ-
рыхузэригъэпэщынур. Абы-
хэм ящыщщ, псалъэм и 
хьэтыркIэ, ныбжьыщIэхэм я 
нэгу зезыгъэужь Iуэхухэм 
къадэкIуэу, щIэныгъэ мы-
хьэнэ зиIэ уэршэрхэмрэ пса-
лъэмакъхэмрэ зэрыщIагъэ-
дэIунур. Абы хохьэ адыгэхэм 
я тхыдэм теухуауэ щIэны-
гъэлIхэр сабийхэм зэрыра-
гъэпсэлъылIэнур.

Иджыблагъэ «Синдика» 
хьэщIэщым кърагъэблэ-
гъащ тхыдэ щIэныгъэхэмкIэ 
доктор Къэжэр Артур. Ар 
ныбжьыщIэхэм къахутепсэ-
лъыхьащ ижь лъэхъэнэхэм 
къыщегъэжьауэ адыгэхэм 
Хэкур ирагъэбгынэху къа-
кIуа тхыдэ гъуэгуанэм. ЩIэ-
ныгъэлIым къиIуатэ Iуэху-
гъуэхэр ныбжьыщIэхэм нэхъ 
зэхэщIыкIыгъуэ, къэIэты-
гъуафIэ, гурыIуэгъуафIэ 

Хэкур фIыуэ
плъагъумэ

ищIырт сурэт теплъэгъуэ-
хэмкIэ. Апхуэдэу Къэжэрым 
и къэпсэлъэныгъэр ири-
гъэжьащ «адыгэ» фIэщы-
гъэр къыздикIамрэ ди лъэп-
къым нэгъуэщIхэр къызэре-
джэу щыта цIэхэмрэ я деж. 
ЩIэныгъэлIыр тепсэлъы-
хьащ адыгэхэмрэ хьатхэмрэ 
я зэхуакум дэлъ зэпыщIэны-
гъэхэм, и гугъу ищIащ я 
къэралыгъуэ гъэпсыкIэм 
хэлъа нэщэнэхэм, яху-
зэпкърихащ лъэхъэнэкIэрэ 
лъэп къым къикIуа гъуэгур 
нобэ иIэ псэукIэм зэре-
кIуэлIар.

Къэпсэлъэныгъэр адыгэ-
бзи урысыбзи зымыщIэ 
 ныбжьыщIэхэм тыркубзэкIэ 
хузэрадзэкIыжащ, едэIуахэ-
ми гъэщIэгъуэн зэращыхъур 
къыхэщу упщIэ зыбжанэ 
щIэныгъэлIым хуагъэзащ.

«Хэкум си щыпэ къакIуэ-
къым, ауэ сыкъэкIуэху къэс 
си къарум щыз къыхэхъуэ-
жауэ, сызытет дунейми 
щIэщыгъуэнэкIэ сригъэ-
плъыжу сохъу. Си псалъэхэм 
фэрыщIыгъэ зыри зэрыхэз-
мылъхьэр къывгурыIуэну 
сыхуейт, си Iуэхури си гъа-
щIэри лъэпкъым и щыIэны-
гъэм епхауэ зэрысхьыр 
къыхэзгъэщу. Сабийхэр 
 гъуэгу тепшэу хамэ къэрал 
укIуэныр къызэрымыкIуэу 
гугъущ. Дунейр зэхэзэрыхьа-
щи, узыхуэзэнур умыщIэу уи 
гур дзапэкIэ пIыгъыу ап-
хуэдэщ. Арауэ щытми, сэ 
сытегушхуащ. Сытригъэ-
гушхуащ, ди щIалэгъуалэм 
Хэкур яцIыхун, ар абыхэм 
фIыуэ егъэлъагъун хуейуэ 
хьэкъ си пщэм зэрыдэлъыр 
зыхэсщIэжырти. Пэжщ, 
адэжь лъахэм и дахагъ псо-
ри я нэгум щIэгъэкIын пап-

щIэщ ди щIэблэр къетша-
жьэу гъуэгу дыкъыщIы-
техьэр. АтIэ дэнэ щIыпIэ 
абыхэм иджыри ди блэкIам 
хэлъ пэжыр щызэхахынур, 
ар тхыдэм фIыуэ хэзыщIыкI-
хэм къызэрыбгъэдалъхьэм 
хуэдэу? Дызыхэта тхыдэ 
псалъэмакъыр си щхьэкIэ 
сфIэфIу къэсщтащ, ар ди 
сабийхэм зэрызэхахми гу-
къыдэж къызитащ. Сэ ха-
мэщI сыкъыщыхъуами, си 
адэжьхэм ябгына лъахэм 
семыгупсысу, абы къызэпи-
ча тхыдэ гъуэгуанэр гукIэ 
зэпызмычу зы махуэ блэз-
гъэкIакъым. Хэкур фIыуэ 
плъагъумэ, абы и щыIэкIэри, 
и псэукIэри, и гугъуехьхэри, 
и фIыгъуэхэри къыумыщтэн-
кIэ Iэмал иIэкъым. Си 
гузэхэщIэхэм я зы пакIэ мы 
ныбжьыщIэхэм я псэм 
лъэIэсмэ, жаIэри ялъагъури 
ягу къинэн хуэдэу, зыгуэрым 
хуигъэушмэ, дыкъыщIежьар 
псыхэкIуадэ мыхъуауэ къэ-
слъытэнущ», - жиIащ Тыр-
кум къикIа гупым я пашэхэм 
ящыщ КъарэцIыкIу Илкай.

ХьэщIэхэм адэжь лъахэм 
и щIыпIэхэм зыщаплъыхьы-
ну иджыри махуэ зыбжанэ 
яIэщ. А махуэ бжыгъэм къ-
риубыдэу абыхэм къапэ-
щылъщ адыгэш зыIыгъхэм я 
деж еблэгъэну, пасэрей 
адыгэ IэщIагъэхэм ящыщу 
арджэн щIыкIэм и щэхухэм 
зыщагъэгъуэзэну, адыгэ 
фащэмрэ абы и зэхэ лъы-
кIэмрэ зрагъэцIыхуну. Ды-
щогугъ къызэгъэпэща-
кIуэхэм ди лъэпкъэгъухэм я 
нэгу щIагъэкI фIыгъуэхэм я 
адыгэгур нэхъ ину къри-
гъэуэну, хэкупсэ ищIыну.

ШУРДЫМ  Динэ.

Экономикэм зеужь

шэчауэ), хэхъуэу проценти 
3,6-рэ къатащ. Шэуэ къашащ 
тонн мин 253,1-рэ, хэхъуэр 
проценти 4 хъуащ. ДжэдыкIэу 
кърахар мелуани 103,5-м 
нызэрыхьэсащ икIи абыкIэ хэ-
хъуэу проценти 3,3-рэ къа-
гъэлъэгъуащ. 

Мыдрейуэ, ди щIыналъэм 
гъавэ Iухыжыным щоужьэ-
рэкI. 2024 гъэм бадзэуэгъуэм 
и 1-м ирихьэлIэу гектар мини 
4,3-м гъавапхъэу тонн мин 
14,3-рэ, хадэхэкIыу тонн мини 
3,5-рэ гектар мини 7,7-м 
къытрахыжащ. 

БАТОКЪУЭ  Албэч.

Белджылыщ
хэхъуэр

2024 гъэм и етIуанэ илъэс ныкъуэм щIэджы кIа кIуэхэм 
яIэ рыхьэну га зет хэмрэ журналхэмрэ Iэ щы щIадз зэма-
ным къыпещэ. «Адыгэ псалъэ» газетыр зыIэ рыхьэну 
 хуей   хэм хъыбар фыдогъащIэ - ар къевгъэхьын пап щIэ 
Iэ щыщIэвдз  хъу нущ Уры сей  пощ тым и дэтхэнэ Iуэху-
щIапIэми.

Мази 4-м «Адыгэ псалъэ» газетым и уасэщ:
унэм ныфхуахьыну фы хуей мэ - сом 598-рэ кIэ пIейкIэ 

64-рэ;
фэ езым пощтым къы щы ф щ  тэжынумэ - сом 542-рэ 

кIэ пIейкIэ 84-рэ.
Ди индексыр П5894

Ди  газетыр  къезыгъэхьхэм  папщIэ

Зэгъэпэщыжыныгъэхэм къыпащэ

ЩIэупщIэ  зиIэ  IэнатIэхэр

Дунейм
щыхъыбархэр

Зи IэщIагъэм
хуэпэжхэр

Анэдэлъхубзэхэм я пщIэр къаIэту

Фом  тхъу  хэплъхьэкIэ  зэIигъэхьэркъым.
Лъэпкъ Iущыгъэ:

ТхылъхэмкIэ 
щызэхъуэжащ

Зыгъэхьэзырар 
ЩХЬЭЩЭМЫЩI Изэщ.

ЗИ ЛЪАЩIЭКIЭ щIэткIу-
кIыу рэ кIуэдыпIэм хуэкIуэ 
бзэм «къеуз» псори зэуэ 
къып хуэубыдыркъым, абы 
ужьэхэуэхункIэ. Псалъэм и 
хьэ  тыркIэ, IэщIагъэ зэмы лIэ у -
жьыгъуэхэм епха ады гэб зэ 
псалъэхэр а IэнатIэхэм пэ-
рыт хэм зэрамыхьэмэ, хамы-
гъахъуэмэ, зрамыгъэуб  гъу-
мэ, а псалъэ гупыр кIуэдыпIэ 
йо увэ, нэхъыбэми къып хузэ-
щIэмыкъуэжу мэужьых. Ма-
щIэ-мащIэурэ къызэрыгуэкI 
бзэр къэзыгъэщI псэлъэкIэ-
ми хэIэбэу хуожьэ, абы щыщ 
жыIэгъуэхэр, гурыIуэгъуэны-
гъэр, псалъэхэр е игъэкIуэ-
дурэ, е хамэбзэкIэ зэридзэ-
кIыу рэ щыхупIэм ирешалIэ. 
Арыххэуи, бзэм и лажьэр зэ-
рымыцIыкIуфэкIур нэхъы-
бэм къагурыIуэ мэхъу. Дауи, 
дунейм бзэуэ щызекIуэм я 
щыIэкIэр зэхуэдэкъым, абы-
хэм еплъытмэ, адыгэбзэм, 
абы сыт хуэдиз тIасхъапIэ 
имы Iэми, и Iуэхур нэхъы фIы-
Iуэщ. Ауэ узыщыгугъы жы ныр 
бзэм теухуауэ игъуэу пIэ рэ?

Анэдэлъхубзэхэм я щы-
тыкIэр къилъытэри, «Пэрыт-
хэм я зэщIэхъееныгъэ» щIа-
лэгъуалэ зэгухьэныгъэм ди 
щIыналъэм щиIэ къудамэм 
иджыблагъэ жэрдэм дахащэ 
къыхилъхьащ – адыгэбзэкIэ, 
балъкъэрыбзэкIэ, урысыб-
зэкIэ тхыгъэ зэгъэпэщахэм-
кIэ зэныкъуэкъу иригъэ кIуэ-
кIащ. Зи ныбжьыр илъэс  15-м 
къыщегъэжьауэ илъэс 22-м 
нэс щIалэгъуалэм Iэмал 
яIащ «Си Хэку, си еджапIэ, 
си гъуэгу» зыфIаща зэпеуэм 
я зэфIэкIыр щагъэлъэгъуэ-
ну, анэдэлъхубзэр зэрагъэIу-
рыщIэмрэ зэрыригупсы сэм-
рэ наIуэ къащIыну. ЖыIэн 
хуейщ мыпхуэдэ гукъэкIым 
фIагъышхуэ зэрыпылъыр, 
бзэр зэрылажьэр кърипщIэ-
ну хэкIыпIэ хъарзынэу зэры-
щытыр. ЩIалэгъуалэм я нэ-
хъыбэр интернетым пыщIа-
щи, абдеж щызекIуэ бзэхэм 
нэхъ иролажьэ, я Iуэхур 
абыхэмкIэ дагъэкI. Абы теу-
хуауэ упсалъэмэ, адыгэбзэм 
и шым абдеж къыщижыр 
ма щ IэIуэщ, ар щыбгъэIэн, 
зебгъэужьын папщIэ. АтIэ-
ми, жэрдэмщIакIуэхэм къы-
халъхьа Iуэхум цIыху хъар-
зынэ къыпэджэжащ, ады гэб-
зэкIэ зэгъэпэща гупсысэ 
гъэ щIэгъуэнхэр къызы хэ-
щыж тхыгъэри къэпщы та-
кIуэхэм я пащхьэ къралъхьэ-
фащ.

Зэпеуэм хэтахэм я Гъэ-
фIэж пшыхьым кърихьэлIащ 
 КъБР-м щIалэгъуалэм я 
 Iуэ ху хэмкIэ и министрым и 
къуэ дзэ Ахметов Артур, «Пэ-
рытхэм я зэщIэхъееныгъэм» 
и унафэщI Шыпш Аслъэн, 
«Адыгэ псалъэ» газетым и 
щIэныгъэ обозреватель, 
Хьэ тIохъущокъуэ Къазий и 

Мамырыгъэм 
къыхураджэ

Тыркум хамэ къэрал Iуэху-
хэмкIэ и министр Фидан Хакан 
дуней псор къыхуриджащ Из-
раилым и унафэщIхэм Газэ 
секторым хуэгъэзауэ зэрахьэ 
гущIэгъуншагъэр хуамыдэну. 

КЪУЛЫКЪУЩIЭМ жиIащ гу-
манитар дэIэпыкъуныгъэр зы-
шэ  хэм зэрапэувыр, гъунап къэ-
хэр зэрагъэбыдэр, мамыр 
цIыху хэр щIыпIэм къишынымкIэ 
зэран зэ рыхъур цIыхугъэм и 
бийуэ ялэжь щIэпхъаджагъэу 
зэ ры щытыр. Апхуэдэ бгъэдыхьэ-
кIэр абы къилъытащ палестинэ 
лъэп къыр гъэкIуэдыным хуэу-
нэтIа Iуэхугъуэу.

«Дуней псом я къарур хуау-
нэтIын хуейщ Газэм исхэр зы-
хуэныкъуэ дэIэпыкъуныгъэр зэ-
пыу имыIэу зэрыIэрагъэ хьэным. 
Мы Iуэхур зэхэкIыхукIэ Анкара 
Палестинэ лъэпкъым и щхьэщы-
жакIуэу щытынущ, апхуэдэ 
щIыкIэкIи захуагъэр щытепщэ 
зэхущытыкIэ нэсым и хабзэ нэ-
хъыщхьэр игъэзащIэу», - жиIащ 
Фидан Хакан.

НэхъапэкIэ Тыркум и прези-
дент Эрдоган Тайип Реджеп 
ткIийуэ тепсэлъыхьауэ щытащ 
Газэ секторым мамыр щытыкIэр 
щызэтегъэувэжыным Къухьэ-
пIэм хыхьэ къэралхэм я Iуэху 
зэрыхамылъхьэм.

Зэпсэлъэныгъэм и 
телъхьэщ

Урысей Федерацэм и Прези-
деным и пресс-секретарь Пес-
ков Дмитрий «Комсомольская 
правда» радиом ирита интер-
вьюм щыжиIащ Москва Киев 
и къулыкъущIэхэм дзыхьыш-
хуэ зэрахуимыщIыр.

«КИЕВ и унафэр зыIэщIэлъхэм 
уепсалъэ хъунущ, ауэ дзыхь 
щIахуэпщIын ядэплъагъур-
къым. Зэпсэлъэныгъэ егъэкIуэ-
кIыным теухуа я еплъыкIэхэр 
мыгурыIуэгъуащэу къагъэлъа-
гъуэ, абыхэм Iуэху пыухыкIа 
 къакIэлъыкIуэркъым», - жиIащ 
абы. 

Песковым къыхигъэщащ 
лъэныкъуитIым яку къыдэхъуа 
зэныкъуэкъур зэфIэхыным хуэ-
нэтIауэ Украинэм зэпсэ лъэ-
ныгъэхэр дригъэкIуэкIыну Уры-
сейр сытым дежи зэрыхьэзы-
рыр. «Дэри къы  долъытэ апхуэдэ 
Iуэху бгъэ дыхьэкIэр нэхъ хэ-
кIыпIэ тэмэму. Дзэ Iуэху хэхар ди 
текIуэныгъэ кIэ иухынущ, абы 
папщIэ ди щIалэхэм яхузэфIэкI 
къагъанэркъым, я гъащIэм 

- Сыт щыIэ дохутыр Iэ-
щIагъэм нэхърэ нэхъ 
 гугъурэ нэхъ жэуап лы ны-
гъэшхуэ зыпылърэ?! 
ЦIы  хур сымаджэ хъуа-
мэ, япэ дыдэ дохутырым 
дежщ зэкIуалIэр. Абы 
нэхъ лъапIэ дыдэу иIэ и 
гъащIэр уи IэмыщIэм 
кърелъхьэ. Уи IэщIагъэм 
хыумы щIыкI мэ, дауэ 
абы узэрыбгъэ дэувэ-
нур? Абы къыхэкIыу 
 дохутырым Iэзагъышхуэ 
бгъэ дэлъу, цIыхур фIы уэ 
илъагъуу, гу щабэу, гуа-
пэу щытын хуейщ. Зэры-
жаIэщи, дохутырым и 
пса лъэри хущхъуэщ. 
Пса лъэ къызэрыгуэкI-
къым ахэр, си щхьэкIи 
згъэу нэхуащ абыхэм                   
я мы хьэнэр, - къетх 
 Шэ рэдж Ищхъэрэ къуа-
жэм щыщ Къэгъэ зэжхэ 
 яп  хъу, Хьэ кIашэхэ я 
нысэ Хьэнифэт.

- ШЭРЭДЖ Ищхъэрэ 
къуа жэм дохутырыфI 
дыдэ диIащ, жылэдэсхэм 
фIы уэ ящIэж абы и лэ-
жьэкIар. Зи гугъу сщIы 
Щоджэн Тобий цIыху ща-
бэт, гу щIэгъу зыхэлът, 
псом нэ хъыщ хьэжрати, 
зыпэрыт Iуэхум фIы 
дыдэу хи щIыкIырт. Жэщ-
ми махуэми зыгуэр Тобий 
хуей  хъуамэ, сытым дежи 

2024 гъэмрэ 2025, 2026 гъэхэмрэ тещIыхьауэ Къэбэрдей-Балъкъэр 
Республикэм ЦIыхухэм медицинэ дэIэпыкъуныгъэ  иратыну  щыIэ 

къэрал шэсыпIэхэмкIэ Программэм зэхъуэкIыныгъэ                         
хэлъхьэным и IуэхукIэ

 Къэбэрдей-Балъкъэр Республикэм и
Правительствэм и Унафэ

2024 гъэм бадзэуэгъуэм и 26-м  Налшык къалэ №115-ПП
Къэбэрдей-Балъкъэр Республикэм и Правительствэм унафэ ещI:
2024 гъэмрэ 2025, 2026 гъэхэмрэ тещIыхьауэ Къэбэрдей-Балъкъэр Республикэм 

цIыхухэм медицинэ дэIэпыкъуныгъэ иратыну щыIэ къэрал шэ сыпIэхэмкIэ Програм-
мэм халъхьэ зэхъуэкIыныгъэхэу Къэбэрдей-Балъкъэр Республикэм и Правительствэм 
2023 гъэм дыгъэгъазэм и 29-м къыдигъэкIа унафэ №315-ПП-мкIэ щIэгъэбыдар къэ-
щтэн.

   Къэбэрдей-Балъкъэр Республикэм и
   Правительствэм и УнафэщI                                  МУСУКОВ Алий.

Владикавказ щекIуэкIащ «От А до 
Я» зи фIэщыгъэ тхылъ гъэлъэ-
гъуэныгъэ-фестивалыр. Мы гъэм ар 
теухуауэ щытащ Осетие Ищхъэрэ – 
Аланиер илъэси 100, Осетиер Уры-
сейм зэрыгухьэрэ илъэс 250-рэ, 
Владикавказыр зэраухуэрэ илъэс 
 240-рэ зэрырикъум, апхуэдэуи, осе-
тин литературэм и лъабжьэгъэ-
тIылъу къалъытэ Хетагуров Коста 
къызэралъхурэ илъэси 165-рэ зэры-
рикъум. 

МАХУИЩКIЭ зэхэта гъэлъэгъуэны-
гъэм зыкърагъэхьэлIащ Осетие Ищ-
хъэрэ – Аланием, Осетие Ипщэм, 
 Къэ бэрдей-Балъкъэрым, Къэрэшей-
Шэр  джэсым, Шэшэным, Дагъыс-
тэным, Ингушым, Ставрополь крайм, 
Москва я лIыкIуэхэм. Iуэхур къызэIуа-
хащ Урысей Федерацэмрэ Осетие 
Ищхъэрэ - Аланиемрэ я гимнхэмкIэ. 
Осетие Ищхъэрэ - Аланием и Iэтащхьэ 
Меняйло Сергейрэ Урысейм тхылъ 
къыщыдэзыгъэкIхэм я зэгухьэныгъэм 
и унафэщI Чеченев Константинрэ яIу-
щIащ щIыналъэхэм щыIэ тхылъ те-
дзапIэхэм я лIыкIуэхэм. 

«Век цифры. Будущее печатной 
книги» зэIущIэм хэтащ Осетие Ищ-
хъэрэ – Аланием и Правительствэм и 
УнафэщI Реутов Александр, щIэны-
гъэмкIэ къэрал лъэпкъ библиотекэм и 
УнафэщI Хаймановэ Иринэ, Урысейм 
тхылъ къыщыдэзыгъэкIхэм я зэгухьэ-
ныгъэм и унафэщI Чеченев Констан-
тин. ЗэIущIэр иригъэкIуэкIащ Осетие 
Ищхъэрэ - Аланием печатымкIэ и ко-
митетым и унафэщIым и къуэ дзэ Га-
баловэ Мадинэ. 

- Iуэхугъуэ дахэ зыбжанэм теухуащ 
ди зэхыхьэр. Абыхэм язщ ди рес-
публикэр къызэрыунэхурэ илъэси 100 
зэры рикъуар. Къапщтэмэ, Осетие 
Ищхъэрэм щыпсэухэр яфIэфIу йоджэ 
тхылъ – илъэси 100 ипэкIи ноби. Гъэ-
лъэ гъуэныгъэм къаша тхылъ куэдри 
мы махуэхэм яIэрыхьэнущ я щIэ-
джыкIакIуэхэм, - жиIащ Реутов Алек-
сандр къыщыпсалъэм. 

ЗэIущIэм хэтахэр тепсэлъыхьащ 
тхылъым и мыхьэнэм, бжыгъэхэр ду-
нейм щытепщэ зэманми абыхэм я 
пIалъэр зэримыкIынум.

- Тхылъ гъэлъэгъуэныгъэр мыхьэ-

цIэр зезыхьэ Адыгэбзэ Ха-
сэм и тхьэмадэ Табыщ Му-
рат, «Заман» газетым и уна-
фэщI Конаков Хасан, «Ка-
бардино-Балкарская пра-
вда» газетым и унафэщIым 
и къуэдзэ Гуртуев Расул, 
КъБКъУ-м и лэжьакIуэ, 
«Пщыхьэщхьэ акъужь» теле-
грам къудамэм и Iуэхузегъа-
кIуэ Битокъу Маринэ, нэ-
гъуэщI хэри.

ГъэфIэж пшыхьыр къызэ-
Iузыха Шыпш Аслъэн хьэ-
щIэ хэр я хэщIапIэм гуапэу 
зэрыригъэблагъэр и убла-
пIэм къыщыхигъэщащ. 
«ЩIа лэгъуалэ зэгухьэныгъэ-
хэм я хэщIапIэщ фызыщIэс 
унэр. Мыбдеж щыфлъагъу-
нущ щхьэж и зэфIэкI елъыта-
уэ пэхуэщIэ хъарзынэхэм 
 гъуэгу езыт ныбжьыщIэхэр. 
Ахэр унэтIыныгъэ зэмы лIэу-
жьыгъуэхэм я лIыкIуэщ – 
уарихьэлIэнущ техникэмрэ 
IT-технологие Iэмалхэмрэ 
ди хьэххэм, уахуэзэнущ пса-
лъэ зэгъэпэщам дихьэххэм, 
уаIууэнущ гъуазджэмрэ щэ н-
хабзэмрэ я къэгъэщIыгъэ 
зэмыщхьхэм телажьэ хэм. 
Ауэ ахэр псори ди щIэб лэщ, 
я гуащIэр зыхуэунэтIари ди 
щIыналъэм и зыу жьы ны-
гъэрщ. Гуапэщ къы т щIэхъуэ 
щIэблэм гупсысэкIэ узыншэ 
щаIэм деж уадэлэжьэнри, 
щIэ гъэкъуэн уахуэхъунри, 
къы халъхьа жэрдэмхэм я 
щIыбагъ укъыдэувэнри. Ди 
зэхуэсыр зытеухуари апхуэдэ 
зы Iуэхущ – бзэхэр хъумэ-
нырщ, къытщIэхъуэ щIэблэм 
абыхэм гулъытэ хэха хуащIу 
гъэсэнырщ. Бзэуэ щыIэр 
къызыхуигъэщIар лъэпкъхэр 
иризэгурыIуэн, иризэрыщIэн 
папщIэщ. Ди къалэным хо-
хьэ ди щIалэгъуалэм бзэ нэ-
хъыбэ ящIэху дунейр нэхъ 
щIэщыгъуэу къызэралъагъу-
фынур ягурыдгъэIуэну. Зэ-
пеуэм лэжьыгъэ хъарзы-
нэхэр къыхэкIат, ауэ сыт хуэ-
дэ зэхьэзэхуэми фIым я фIы-
жыр къыхэхын хуей мэхъури, 
ди закъуэу ар пщэрылъ зы-
щытщIыжакъым. Къэбэр-
дей-Балъкъэрым щызекIуэ 
къэралыбзищри зыгъэлъа-
щэ, абыкIэ щIэныгъэ гъэтIы-
лъа зиIэ газетищым я редак-
цэхэм захуэдгъэзащ, щIэ-
гъэ къуэн къытхуэхъуну, 
къыд дэIэпыкъуну. ЖыIэн 
 хуейщ, адыгэ, балъкъэр икIи 
урыс редакцэхэр мыхъуамэ, 
къыхэтлъхьа жэрдэмыр сыт 
хуэдизу мыгурыхьми, псын-
щIэу и кIэм тхунэгъэсыну зэ-
рыщымытар. Газетым и лэ-
жьакIуэхэм фIыщIэшхуэ яху-
дощI», – жиIащ Шыпш Ас-
лъэн.

Апхуэдэу Шыпшым къыхи-
гъэщащ къыхэкIа лэжьы-
гъэхэр купщIафIэу зэрытхар, 
текIуахэмрэ къыхэжаныкIа-
хэмрэ къахэхыгъуейуэ зэры-

щытар. Абы къыхэкIыу жэр-
дэм щIакIуэхэм къыхалъ хьэ-
ри, лэжьыгъэ нэхъыфIхэр 
увы пIищым трагуэшащ, унэ-
тIыныгъэ щхьэхуэхэмкIи я 
цIэ къраIуащ.

Адыгэбзэрэ урысыбзэкIэ 
ятха лэжьыгъэхэм ятеухуауэ 
жыпIэмэ, унэтIыныгъэ щхьэ-
хуэхэмкIэ къыхэщащ Абыкъу 
Элизабет, Гугъуэт Алинэ, 
Мэрзей Самирэ, Борыкъуей 
Ислъам сымэ я тхыгъэхэр. 
Абыхэм фIыщIэ тхылъхэмрэ 
тыгъэхэмрэ яIэригъэхьэжащ 
езы щIалэгъуалэ зэщIэхъее-
ныгъэм и унафэщI Шыпш 
Аслъэн.

АдыгэбзэкIэ ятха тхы-
гъэхэм ящыщу япэ увыпIэр 
хуагъэфэщащ Дохъушокъуэ 
Камилэ. УрысыбзэкIэ тхахэм 
къахэщащ ТхьэкIумащIэ Ди-
санэ, Мэкъуауэ Алинэ, Жэ-
мыкуэ Аидэ сымэ.

Анэдэлъхубзэр фIыуэ 
игъэ шэрыуэу къыщIэкIащ 
адыгэбзэ тхыгъэхэмкIэ етIуа-
нэ увыпIэр зылъагъэса 
Къар дэн Ислъам. Урысыб-
зэкIэ тхахэм мыбзаджэу я 
гупсысэр зэрагъэпэщыфащ 
Мэлбахъуэ Стелэ, Абей Ка-
ринэ, Соблыр Амырхъан 
сымэ.

Ещанэ увыпIэр зратахэм 
ящыщу адыгэбзэр хъар-
зынэу и тхыгъэм щызэкIэ-
лъагъэкIуащ Абрэдж Веро-
никэрэ Къущхьэ Самирэрэ. 
Ур ысыбзэкIэ тхахэм нэхъы-
фIу къалъытащ Нэхущ 
 Амиррэ Хьэсанэ Саидэрэ.

Дауи, зи насып къэкIуэгъуэ 
щIалэгъуалэм Iэджэ гузэхэ-
щIи, хъуэпсапIи, гуращи 
яIэщ. А псори «Си Хэку, си 
еджапIэ, си гъуэгу» зыфIа-
ща зэпеуэм къыхэкIа лэжьы-
гъэхэм къыщаIуэтэну хэта-
щи, зи гур пцIанэ, зи псэр 
 къабзэ ныбжьыщIэхэм уа-
щы мыгуфIыкIынкIэ Iэмал 
иIэ  къым. КъБР-м щIалэгъуа-
лэм я IуэхухэмкIи и минист-
рым и къуэдзэ Ахметов  Артур 
къызэрыхигъэщащи, узэ -
рыгупсысэ бзэращ лъагэу 
узыIэтынур, дунейм укъы-
щыхэплъэкIи, щекIуэкIыр 
 нэхъ щхъуэкIэплъыкIэу уэзы-
гъэлъагъунур. Къулыкъу-
щIэм жиIам арэзы утемы-
хъуэнкIэ Iэмал иIэкъым: анэ 
быдзышэм хэлъу сабийм япэ 
зэхих бзэращ лIыгъэ зэра-
щIэри, дунейр къызэрагъэ-
IурыщIэри. Дыщогугъ анэб-
зэмкIэ утыку сихьэнщ жы-
зыIахэми, нэгъуэщIыбзэхэм-
кIэ загъэлъэгъуэну гукъыдэж 
зыщIахэми ягу илъ псори 
 къадэхъуну.

ГъэфIэж пшыхьыр и кIэм 
щынэблагъэм, зэпеуэм къа-
гъэхьа лэжьыгъэхэм хэплъа-
хэр, «Адыгэ псалъэ», «За-
ман», «Кабардино-Балкарс-
кая правда» лъэпкъ газе-
тищым я лэжьакIуэхэр 
жьан тIэм кърагъэблэгъащ, 
тхыгъэхэр къазэрыщы-
хъуамкIэ, езыхэр зыпэрыт Iэ-
натIэм хуаIэ еплъыкIэхэмрэ 
абыхэм зэрыхуэкIуамрэ те-
ухуа псалъэмакъ хьэлэмэт-
кIи пшыхьыр зэхуащIыжащ.

«Пэрытхэм я зэщIэхъее-
ныгъэм» къыхилъхьа жэр-
дэмыр щIагъуэщ, жыпIэныр 
мащIэIуэу къыпщохъу, ар 
зыхуэунэтIауэ щыта бзэм 
хуэщIын хуей гулъытэм уще-
гупсыскIэ. Апхуэдэу щытми, 
псы цIыкIухэр зэхэлъэдэжу-
рэщ псышхуэр къызэрыхъу-
ри, дыщогугъ анэдэлъхубзэ-
хэр гукъэкI дахэ зыщI 
 зэгу хьэ ныгъэм апхуэдэ 
 жэр дэм хэр игъэнэхъыбэну, 
щIа лэгъуалэр анэбзэм 
г ъунэгъу хуэзыщI пэхуэ-
щIэхэр щIэх-щIэхыурэ утыку 
кърихьэну. Зи цIэ къраIуахэр 
ефIэкIуэну, я гуащIэ и шхы-
гъуэ ихуэну ди гуапэщ.

Тхыгъэри сурэтхэри зейр
ШУРДЫМ Динэщ.

нэшхуэ зиIэщ Кавказ Ищхъэрэм и 
дежкIэ. Абы щIыналъэхэр зэпищIащ 
щхьэусыгъуэ дахэкIэ, тхылъхэр фIыуэ 
зылъагъухэм ягухэр игъэнщIащ, щIы-
налъэ зэхуаку ныбжьэгъугъэри игъэ-
быдащ. АдэкIи тхылъ гъэлъэгъуэны-
гъэм зедгъэубгъунущ, - жиIащ Габа-
ловэ Мадинэ. 

ЩIыналъэхэм я тхылъ тедзапIэхэм я 
лIыкIуэхэм шэтэр абрагъуэм щхьэж и 
тхылъ плIанэпэ къыщызэIуихат. 

Тхылъ нэхъыбэ дыдэ ящащ «Ир» 
осетин тхылътедзапIэмрэ «Белый го-
род» Москва щыIэ тхылъ тедзапIэмрэ. 

- Ди тхылъхэм щIэупщIэ яIэщ, абы-
хэм ящыщ куэд ящэхуащ. Гъэлъэгъуэ-
ныгъэм дыщрихьэлIащ, дыщеп-
сэлъылIащ осетин щэнхабзэр, тхыдэр, 
литературэр зыфIэгъэщIэгъуэнхэм, - 
жиIащ Осетие Ипщэм и тхылъ тедза-
пIэм и унафэщI Хугаев Анатолий. 

Къэбэрдей-Балъкъэрым и тхылъ 
плIа нэпэм нэхъыщхьэу щагъэлъэ-
гъуащ «Эльбрус» тхылъ тедзапIэм 
къы щыдагъэкIахэр. Тхылъ тедзапIэм 
и унафэщI, КъБР-м и Къэрал саугъэ-
тым и лауреат, усакIуэ Ацкъан Руслан 
жиIащ иужьрей илъэси 5-м къри-
убыдэу адыгэбзэкIи балъкъэрыбзэкIи 
зэреджэн тхылъхэр куэду къызэрыда-
гъэкIар. 

- Художественнэ литературэм щы-
щу иужьрей зэманым къыдэдгъэкIыр 
мащIэщ. Абыхэм ящыщщ «Вершины 
литературы Кабардино-Балкарии» се-
риер. Мы гъэм абы хиубыдэу тхылъ 
етIуанэ къыдэкIащ, и бжыгъэми арэзы 
укъещI. Сабийхэм папщIэ таурыхъхэр, 
«Учимся и развиваемся» пособиехэр, 
нэгъуэщIхэри къыдыдогъэкI, - жиIащ 
Ацкъан Руслан. 

Гъэлъэгъуэныгъэм къриубыдэу екI у э-
 кIащ абы къегъэщIылIа Iуэхугъуэ куэд: 
тхакIуэхэмрэ усакIуэхэмрэ зыхэ та, 

тхылъыщIэхэм ятеухуа зэIущIэ, лите-
ратурэджхэм я мастер-классхэр, 
театр  теплъэгъуэхэм, усэмрэ макъа-
мэмрэ я пшыхьхэр, нэгъуэщI куэди. 
ОсетиныбзэкIэ ягъэлъэгъуащ мульт-
фильмхэр. ХьэщIэхэм щIэщыгъуэ 
ящыхъуащ Осетием щытраха филь-
мыщIэхэр: «Полковник Ксанти», 
 «Семь чёрных бумаг». «Ногдзау» жур-
налым и редактор нэхъыщхьэ Салбие-
вэ Дианэ иригъэкIуэкIащ «Сказания. 
Истории. Предания» зэIущIэ гъэщIэ-
гъуэныр. «Башня Мамсурова» програ-
ммэр езыгъэкIуэкI Мамсуров Георгий-
рэ «Алания» батальоным и коррес-
пондент Илаев Батразрэ тепсэлъы-
хьащ СВО-м. 

ЗэIущIэхэм ящыщ зы хухахащ осе-
тин литературэм и лъабжьэр зы-
гъэтIылъа Хетагуров Коста. Ар къызэ-
ралъхурэ мы гъэм илъэси 165-рэ 
 ирокъу. 1956 гъэм, Хетагуровыр ду-
нейм зэрехыжрэ илъэс 50 щрикъуам 
щы гъуэ, абы и тхыгъэхэр адыгэбзэкIэ 
къы дагъэкIащ КIыщокъуэ Алим, Що-
джэнцIыкIу Iэдэм, КIуащ БетIал, 
 ХьэхъупащIэ Хьэжбэчыр, нэгъуэщIхэ-
ми зэрадзэкIауэ. Абы ЩоджэнцIыкIу 
Iэдэм зэридзэкIауэ хэтащ «Фатима» 
повестыр. КъБР-м щэнхабзэмкIэ 
щIыхь зиIэ и лэжьакIуэ Джэрыджэ Ар-
сен Хетагуровым теухуа пшыхьым 
къыщеджащ езым адыгэбзэкIэ зэрид-
зэкIа «СощIэр» усэм. Усэр мыбдежым 
къыщытхьыну тфIэигъуэщ:

СощIэр
СощIэр, щифтхъуэжкIэ си мащэр,
Фи нэпс къудамэ къехынщ,
Схуигъэбэгъуэну сщIа мащIэр
Тхьэм фыщелъэIуи хэлъынщ.

Мэл схуэвукIынщи, фи Iэнэм
Уэру аркъэри тетынщ,

Фыщымысхьыжу фи псалъэм,
Фадэбжьэ Iэджи фIэтынщ.

Хабзэм къиубыду зымащIи
Къыфщымыгъупщэу зефхьэнщ,
Ауэ иужькIэ си кхъащхьэр
Зеиншэу губгъуэм къинэнщ. 
Къэбэрдей-Балъкъэрым къекIуэлIэ-

жа нэужь, зыхэта Iуэху дахэм теухуауэ 
зыщыхуэдгъэзам, Хетагуров Коста те-
ухуауэ Джэрыджэ Арсен къыджиIа-
хэм ящыщщ езы Хетагуровым хэзы-
гъэгъуазэ зыхуищIауэ щыта зы тхылъ 
гуэрым тхакIуэм зэрыщитхам укъы-
текIмэ, абы и лIакъуэр адыгэхэм, 
«Хьэ тIагъ» жыхуаIэм къытехъукIауэ 
зэрыщытар. 

- Iуэху дахэм дыхэтащ ди гуапэу. 
ДызэрыцIыхуащ, ди гъунэгъу рес-
публикэхэм къыщыдагъэкI тхылъхэм 
деп лъащ, дэ къыдэдгъэкIхэри дгъэ-
лъэгъуащ. Мы зэманым ди тхылъ те-
дзапIэр нэхъ къызэтенахэм ящыщщ. 
Гъэлъэгъуэныгъэм тша тхылъ хэм 
щIэупщIэ яIащ, зыкъоми ящэхуащ. 
Псори нэхъ тегузэвыхьу зи гугъу ящIа-
хэм ящыщщ тхылъхэр лъапIэ зэры-
хъуам къыхэкIыу, куэдым ахэр къа-
зэрыхуэмыщэхужыр, - жиIащ Джэ-
рыджэ Арсен. 

- Ди тхылъ тедзапIэр иужьрей илъэс-
хэм учебникхэрщ нэхъ зэлэжьыр. Ху-
дожественнэ литературэри мащIэу 
къыдыдогъэкI. Нэхъ иужьу къыдэд-
гъэкIахэм ящыщщ Шортэн Аскэрбий 
и «Бгырысхэр» тхылъышхуэр – то-
миплIри зым иту. Ар псори ящэхуащ. 
«Бгырысхэр» «адыгэ литературэм и 
лъагапIэхэр» серием хэту къыдэкIауэ 
щытащ. Ахъшэ къыдатмэ, а серием 
хыхьэ тхылъхэр дяпэкIэ къыдэд-
гъэкIыну ди гугъэщ. 

Владикавказ яшахэм ящыщу нэ-
хъыбэу ящэхуащ КIыщокъуэ Алим, Ку-
лиев Къайсын, Тхьэгъэзит Зубер, Зу-
макуловэ Танзиля сымэ я тхылъхэр, 
«Адыгэ псалъэжьхэр» щызэхуэхьэ-
сар, нартхэм ятеухуауэ нэхъ иужьу 
къыдагъэкIар – «Нарты. Адыгский 
эпос» жыхуиIэм и япэ томыр. Ар 
щIэныгъэ литературэрщ зыхиубыдэр. 
Том зыбжанэ хъун хуейщи, абыхэм 
ящыщу зыр къыдэкIащ. 

ГУГЪУЭТ Заремэ. 

ягъуэ тырт, си лэжьэгъуэ 
зэманыр сухащ жиIэу 
къыбгъэдыхьар щигъэ-
щIэхъуаи къэхъуакъым. 
Илъэс куэдкIэ псэ хьэлэлу 
яхуэлэжьащ ар щалъхуа 
къуажэм дэсхэм. Лъэсу 
къуажэр зи кIыхьагъыр 
къи кIухьырт, уэшхми уэс-
ми къызэтригъэувыIэртэ-
къым ар сымаджэм деж 
кIуэн хуей щыхъуми. То-
бий нобэ къытхэтыж-
къым, ахърэт дахэ Тхьэм 
кърит, дохутырыфIу, 
 цIы ху гуапэу ди гум 
 къинэжащ.

Тобий иужькIэ дохутыр 
зыбжанэ диIащ. Иджы 
илъэситху хъуауэ къыт-
хуэпэжу а IэнатIэр ире-
хьэкI Хъанычэ Эльмирэ 
Хьэ жысмел и пхъум. А 
бзылъхугъэр и IэщIагъэм 
жэуаплыныгъэ хэлъу пэ-
рытщ, гущIэгъу зиIэщ, 
гуа пэщ, гумащIэщ, усы-
маджэу убгъэдыхьэмэ, уи 
Iуэху зыIутыр нэгъэсауэ 
зэхигъэкIынущ икIи уи 
Iэзэгъуэр бгъуэтыхукIэ уи 
нэIэм ущIигъэкIынукъым. 
ТелефонкIэ къэпсалъэу-
рэ уи щытыкIэм щIэупщIэ-
нущ, хущхъуэхэр зэрызэп-
хьэлIэр зригъэщIэнущ. 
Сэ си унагъуэкIэ згъэу-
нэхуащ а цIыхубз дахэр 
икIи гуакIуэр и IэщIагъэм 

емыблэжу я къулыкъур ира-
хьэкI», - жиIащ Песков Дмитрий.

Апхуэдэу абы къыхигъэщащ а 
Iуэхум теухуауэ Урысейр хэту 
зэIущIэ къызэрагъэпэщыну ира-
гъэкIуэкI псалъэмакъхэр зэры-
лъабжьэншэр икIи жиIащ ди 
къэралым абы зыкъыщимыгъэ-
лъагъуэмэ, апхуэдэ зэхыхьэм 
мыхьэнэ зэримыIэр. 

ШыщхьэуIум и 6, 
гъубж

Ядернэ Iэщэр къагъэсэбэпу 
мыдэным и дунейпсо махуэщ

Хиросимэ и дунейпсо ма-
хуэщ

«Дунейм и дохутырхэр ма-
мырыгъэм и телъхьэщ» ду-
нейпсо махуэщ

УФ-м и гъущI гъуэгудзэм и 
махуэщ

1927 гъэм къалъхуащ тхыдэ 
щIэныгъэхэмкIэ доктор, 
 КъБКъУ-м и профессор 
 Къасым Алий.

1934 гъэм къалъхуащ Тыркум 
щыщ тхакIуэ, жылагъуэ лэ-
жьакIуэ Челик Уэсмэн (Хьэкъу-
ратэ).

1954 гъэм къалъхуащ уэрэ д-
жыIакIуэ, КъБР-м щэнхабзэмкIэ 
щIыхь зиIэ и лэжьакIуэ, Адыгэ 
Республикэм щIыхь зиIэ и ар-
тисткэ, КъБР-м и цIыхубэ ар-
тисткэ Хьэрэдурэ Динэ.

1964 гъэм къалъхуащ опернэ 
уэрэджыIакIуэ, Адыгэ Республи-
кэм и цIыхубэ артисткэ Шэ-
гъудж Маринэ.

1969 гъэм къалъхуащ эконо-
микэ щIэныгъэхэмкIэ доктор, 
ЩIДАА-м и академик Пащты 
Лейлэ.

Дунейм и щытыкIэнур
«pogoda.yandex.ru» сайтым 
зэритымкIэ, республикэм уэ-
фIу щыщытынущ. Хуабэр ма-
хуэм градус 28 - 30, жэщым 
градус 18 щыхъунущ. 

ШыщхьэуIум и 7,
бэрэжьей

1646 гъэм адыгэпщ Чер-
касский Муцалрэ къэзакъ ата-
ман Пожарский Семёнрэ за-
уэлI мини 6 зыхэт я дзэр Нур-
дин-Джэрий и лагерым те-
уэри, зэтракъутащ.

1942 гъэм Къэбэрдей-Балъ-
къэрым зауэ щытыкIэ щагъэу-
ващ.

Дунейм и щытыкIэнур
«pogoda.yandex.ru» сайтым 
зэритымкIэ, республикэм 
уэш х къыщешхынущ. Хуабэр 
махуэм градус 22 - 24-рэ, 
жэщым градус 17 щыхъунущ.

Бзэр лъэпкъым и псэщ, бзэр лъэпкъым и дамэщ, жаIэ. 
Ар пфIэкIуэдамэ, ущы мы Iэж пэлъытэщ. Ауэ ар къэб-
гъэIурыщIэмэ, лъагэу уиIэтынущ, уздынимыхьэсын 
щIыпIи щыIэжкъыми, дамэ щIэхъужыр аращ. Ауэ сыту 
Iуэхушхуэ-тIэ къыпщIэувэ щIэблэм илъэс мин лъандэрэ 
лъэпкъым къыдэгъуэгурыкIуэ бзэр Iурылъхьэжын 
 хуейуэ, ар абы къызэрищтэн, лъагъуныгъи зэры хуищIын 
Iэмал къэплъыхъуэу щытыкIэ уитыныр… Бзэр кIуэдын-
кIэ шынагъуэ зэрыщыIэм и гурыгъузыр гуащIэу иджыри 
къэс абы ирилажьэхэмрэ иригумэщIхэм зыхащIэу щы-
тамэ, ар адэ-анэхэми къагурыIуэ хуэдэу хъуащ, къулы-
къущIэхэри ирипсалъэу хуежьащ.

зэрыхущытыр, абы къа-
лэн къыщищIыр зэфIэ-
хыным и къаруи и гуащIи 
зэрырихьэлIэр. 

Ковид узыфэ зэрыцIа-
лэр щыщыIа зэманым ди 
унагъуэм щIэс псори сы-
маджэ дыхъуат. Хъанычэ 
Эльмирэрэ медсестра 
Бозий Анитэрэ зэгъусэу 
махуэ къэс къакIуэрт, 
узым и хущхъуэгъуэр къы-
дахьэлIэрт. АбыкIи игу 
мызагъэу Нарткъалэ дэт, 
ЩIыналъэхэм зэдай, узы-
фэ зэмылIэужьыгъуэхэр 
зыпкърытхэм щеIэзэ сы-
маджэщым дигъэгъуэ-
лъащ. Абы щыгъуэ сыма-
джэщым дымыкIуатэмэ, 
а уз бзаджэм дыпэлъэщы-
ну хъунтэкъым. А узыфэ 
шынагъуэр зэрытщ хьэ-
щыкIар куэдкIэ и фIы-
щIэщ Эльмири. 

Псалъэ гуапэхэр яхуэ-
фащэщ сымаджэщым 
ды щыщIэлъа зэманым 
къриубыдэу гугъу зы-
къыздезыгъэхьа дэтхэнэ-
ми. Апхуэдэу я цIэ къис-
Iуэну сыхуейт ди амбула-
торием и медицинэ лэ-
жьакIуэхэу Къэгъэзэж 
Хьэ кIулэ, Къылыш Лидэ, 
Чыпэ Анитэ, Бахъуэ Ма-
динэ, Щомахуэ ФатIимэ, 
Щэрдан Наидэ, Шокъум 
Риммэ, Тхьэзэплъ Мари-
нэ сымэ. Дэтхэнэ сыма-
джэми псалъэ щхьэхуэ, 
бгъэдыхьэкIэ хэха къы-
хуэзыгъуэтыф лэжьакIуэ 
емызэшщ ахэр. Сохъуэхъу  
псоми узыншагъэ быдэ 
яIэу, я лэжьыгъэм и хъер 
ялъа гъуу я IэнатIэм  ид жы  ри 
илъэс куэдкIэ пэ ры тыну.

Суд приставхэм я федеральнэ къулыкъум Къэбэрдей-Балъкъэр Республикэм щиIэ 
управленэм и лэжьакIуэхэмрэ абы и Жылагъуэ советым хэтхэмрэ хуогузавэ Къэбэрдей-
Балъкъэр Республикэм и Iэтащхьэм социальнэ зыужьыныгъэмрэ лъэпкъ проектхэр 
гъэзэщIэнымкIэ и лIыкIуэ щхьэхуэ, Урысей ФССП-м Къэбэрдей-Балъкъэр Республикэм 
щиIэ управленэм и Жылагъуэ советым хэт Уянаевэ Iэминат Мухътар и пхъум и дэлъху 
Уянаев Ибрахьим Мухътар и къуэр дунейм зэрехыжам къыхэкIыу.

ПхуэмыгъэзэкIуэжын хэщIыныгъэм къыфхуихьа гуауэр вдыдогуэш.

ЗэIущIэхэр



Лажьэхэми 
хухагъахъуэ

Пхъэщхьэмыщхьэ 
хъумапIэ яухуэ

Бжьахъуэм и къуэм 
и таурыхъ

Псалъэжьхэм
я мыхьэнэр

Есэнокъуэ 
зэшищыр

Мы зэманым куэд топ-
сэлъыхь ди къэралым 
пен сэ зэрыщат щIыкIэм 
игъуэтыну зэхъуэкIыны-
гъэхэм, псом хуэмыдэу 
IэнатIэ пэрыт пенсионер-
хэми дяпэкIэ зэрыхущIа-
гъунум. Iуэхур зыIутым 
ды хегъэгъуазэ Урысейм 
и Социальнэ фондым 
Къэ бэрдей-Балъкъэрым 
щиIэ къудамэм и унафэщI 
Бакъ Николай.

- Мы гъэм и бадзэуэ-
гъуэм  Къэрал Думэм зэ-
хъуэкIыныгъэхэр хилъ-
хьащ «Страховой пенсэ-
хэм я IуэхукIэ» законым. 
Ахэр зыхуэдэм я гугъу 
къытхуэпщIыну дыхуейт. 

- МЭКЪУАУЭГЪУЭМ и 
пэ щIэдзэм Санкт-Петер-
бург щекIуэкIа Экономи-
кэ зэхуэсышхуэм къы щы-
щып салъэм Урысейм и 
Президент Путин Влади-
мир жиIащ лажьэ пенси-
онерхэм я пенсэхэр ин-
дексацэ ящIу щIадзэжын 
зэрыхуейр. Бадзэуэгъуэм и 
8-м Президентыр арэзы те-
хъуащ а законым халъхьэ 
зэхъуэкIыныгъэхэм. 

Къащта дэфтэрым ипкъ 
иткIэ 2025 гъэм къы щы щIэ-
дзауэ лажьэ пенсионерхэм 
я пенсэхэр индексацэ ящIу 
щIадзэжынущ, мылажьэу 
тIысыжа хэм ейм хуэдэ 
дыдэу. Индексацэхэм къы-
зэщIеубыдэ страховой пен-
сэм и лIэужьыгъуэ псори. 
Абы и фIыгъэкIэ ныбжь  
зиIэу IэнатIэ пэрытхэм ахъ-
шэ нэхъыбэ яIэрыхьэнущ. 
Къы хэзгъэщынщ а жэр-
дэмым псэуныгъэ и лъэ-
ныкъуэкIэ мыхьэнэшхуэ зэ-
риIэр. Мы зэманым Къэ-
бэрдей-Балъкъэрым щоп-
сэу я IэщIагъэхэм  куууэ 
ха щIыкIхэу, IэкIуэлъа-
кIуэ ды  дэ хуэхъуахэу ла-
жьэ пенсионер мин  34-м 
щIигъу . Псом нэхърэ нэ-
хъыщхьэращи, абыхэм 
езыхэм я Iэзагъэм лэ жьа-
кIуэ ныбжьыщIэхэр ха-
гъэгъуазэ икIи абыхэм 
сыт и лъэныкъуэкIи ядоIэ-
пыкъу. Лажьэ пенсионер-
хэм я пенсэхэр индексацэ 
ящIу зэрыщIадзэжым ахэр 
нэхъ ри тригъэгушхуэнущ 
дя пэкIи щIыхь пылъу я Iэ-
натIэр ирахьэкIыным.

- Законым къару игъуэ-
та иужь пенсэхэр индек-
сацэ зэращIынур сыт хуэ-
дэ щIыкIэкIэ? 

- Лажьэ пенсионер-
хэм я пенсэхэр индекса-
цэ щIыным ди къэралым 
щыщIадзэж илъэси  8-кIэ 

Ахъшэр пшахъуэщи, гъащIэр пцIащхъуэщ 
(Пшахъуэр пIэщIолъэлъ, пцIащхъуэр пIэщIолъэт, 
жыхуиIэщ).

Бажэм и кIэр пIыгъыу тепыхьэ (И кIэр зэрыпIы-
гъыу пIэщIэкIыжынкIэ хъунущ).

Дахэу ябз дахэу ядыжыркъым (Дахагъэ псор 
зым бгъэдэлъкъым).

Зи къуэш мащэ хуэзытIыр йохуэж (Е зигу илъыр 
абы хуозэж).

Зипщ пэмылъэщ и фыз и табыщэгъущ (И 
фызым йоны къуэкъу, йозауэ).

Зэдэгъуэт нэхърэ - зэблэгъуэтыкI (Зы махуэм 
псори уиIэ нэхърэ, мащIэми, махуэ къэс зыгуэр 
бгъуэтмэ, нэхъыфIщ).

И мэлыхъуэ баш пкIэм дридзеижащ (И мылъкур 
Iэ щIэкIуэдэжащ).

И хьэрэ и кхъуэрэ зэрошх (Гукъеуэншэу, тхъэуэ 
мэп сэу).

ЛIар псэум пащIыркъым (Дунейм ехыжар иужь 
 къинам зэи щыгъупщэркъым).

ЛIыхъужь и лъэужь кIуэдыркъым (И цIэр, игъэ-
хъахэр къонэж).

«Нанэ и лыIу, дадэ и Iунэ» жиIэурэ зэригъэу-
Iуащ (Гугъу дехьурэ ерагъыу зэригъэпэщащ).

Ныбгъуэр жьы хъумэ, адэжынэ мэхъуж (Ныб-
гъуэр жьы хьумэ, и лыр адэжынэм и лым хуэдэу 
пхъашэ, IэфIыншэ мэхъу)

Ныбэм «уи адэ и жьакIэ къыпыупщIи къи-
лъхьэ» жеIэ (Ныбэм уедаIуэмэ, емыкIу къыуи-
гъэхьынущ).

УзыдэмыкIуэжын ущыщымыуэ (А зэм узэралъэ-
гъуам хуэдэу ущыту уафIэщIынущ).

Укъызэрашэ уи шыбэщ, узэралъагъу уи 
 гъуэгущ (Япэ зэрызыбгъэлъагъуэщ).

Уэсыр фошыгъу хъуати, фошыгъулъэ игъуэты-
жакъым (Куэдыр пудщ).

Хъан – техьэгъуэ-текIыгъуэщ (Тетыгъуэр чэзущ).

Зы нарт гуэр и лIэгъуэр  
къы щыблагъэм, и къуэр 
ири джэри, уэсят къыхуи-
щIыжащ:

- Сэ дунейм сохыж , – жиIащ 
нартым. – Уи гъащIэкIэ узри-
къун мылъку къыпхузогъа-
нэ, ныбжьэгъу ирипIы гъы-
ну  ми цIыхугъэ иризеп-
хьэ ну ми узэрегуакIуэщ. 
Сы п  хуэ арэзыщ, сигу зэб-
гъэбгъакъым. Уэсят къыпху-
зогъанэри, укъызэдаIуэмэ, 
ущIегъуэжынкъым. Уэсят  
къып хуэзгъанэр мыращ: 
япэ рауэ, уипщ щIыхуи 
иумыт, щIыхуи къыIыумых; 
етIуанэрауэ, зыхуэмыфа-
щэм – уи благъэуи ирехъу  
– хуумыщIэIа: псыхэкIуадэ 
хъунщи, ухущIегъуэжынщ; 
ещанэращи, уи щэху умы Iуатэ.

И къуэм апхуэдэ уэсят 
къы хуигъанэри, нартыр ду-
нейм ехыжащ.

ЩIалэр куэдрэ егупсысащ 
адэм къыхуигъэна псалъэм, 
гъэунэхупIэ имыхуэурэ зыб-
жанэрэ екIуэкIащ.

И адэр лIэри зы илъэс хуэ-
дэ дэкIауэ, щIалэм зэхи-
хащ пщыр щIыхуэ къезытын 
зэрылъыхъуэр.

 – Ди адэм и уэсятыр згъэ-
у нэхунщ, – жери щIалэр 
пщым деж кIуащ. 

– Узэрыгузавэр зэхэсхати , 
сыкъэкIуащ, – жриIащ 
пщы м. – Ди адэм къыс-
хуигъэнауэ мылъку сиIэщ, 
щIыхуэ ухуейуэ зэхэсхащи, 
щIыхуэ уэстыфынущ.

- Дэгъуэкъэ, – къыжриIащ 

Гъатхэр къихьэри уэфI щыхъум, нартхэ я бжьахъуэм и 
бжьэр дишри тIуащIэм бжьахъуэ пщыIэ щыхисащ. ПщыIэр 
хисауэ бжьэр игъэхъуурэ, бжьахъуэм щIалэ къыхуалъ-
хуащ. Гущэм хапхащ бжьахъуэм и къуэр. Хапха щхьэкIэ, 
яхухэлъакъым:

 – Си адэр, – жери гущэпсыр къызэпичащ.
 – Уи адэр тIуащIэм дэсщ, бжьэ егъэхъури, – жраIащ 

щIалэм.
Гущэм къафIыхэкIри, жыхафэгум къытеуващ бжьа-

хъуэм и къуэр.
 – ТIуащIэм сыкIуэнурэ си адэр слъагъунущ, – жиIащ.
ТIуащIэм ежьауэ гъуэгу здытетым, бжьахъуэм и къуэм 

шууищ кърихьэлIащ.
– Уий, мыр зэрыцIыкIунитIэ, нэщIэпкIэ хуэдизи узэры-

хъур! – къыщыдыхьэшхащ шууищыр. – Дэнэ уежьа?
– Сэ сыздежьам сыт хувиIуэху, – жиIащ бжьахъуэм и 

къуэм . – Фэ фыздежьар къызжефIэ.
– Шы дыгъу докIуэ, гъусэ укъытхуэхъумэ, уздэтшэнщ, – 

къыдэгушыIащ шууищыр.
 – Сыфхуэхъунщ, – жиIащ бжьахъуэм и къуэм. – Сыз-

дэфшэ.
Бжьахъуэм и къуэр ягъэкIэсри здрахьэжьащ. ЗдэкIуэм, 

уэ  тэр ирихьэлIащ. Iуэм вы итти:
 – Iуэм ихьи, зыв къиху, – жраIащ шууищым бжьахъуэм и 

къуэм. – Выр дукIынщи, лэгъупыIэмпIэ зэфIэддзэнщ – ды-
гъуэмылэншэщ.

Бжьахъуэм и къуэр Iуэм ихьэри, шууищым къегуоуащ:
- Iуэм нисхунур вы къуэлэн, вы джабэху, вы джэмыдэ, вы 

уэгуш? – жиIэри.
- УмыкIий – дыкъебгъэщIэнущ! – гузэващ шууищыр. – 

Сытми, зыв къихуи, Iуэм къикI.
Бжьахъуэм и къуэм Iуэм зыв кърихури, шууищыр мэзым 

щIыхьащ, хуейм ихьэри выр яукIащ, лэгъупыIэмпIэ зэфIа-
дзэри, лыр халъхьащ. Псыр къыщытекъуалъэм, бжьа-
хъуэм и къуэр лэгъупым хэпкIащ. Шууищым гу лъатакъым 
бжьахъуэм и къуэр лэгъупым зэрыхэпкIам.

- Си пэр ес, си нэр ес! – къыхэкIикIащ бжьахъуэм и къуэр 
лэпсым, и щхьэр къыхигъэжри.

Къэхъуар къагурыIуакъым шууищым: зэрыгъащтэри, 
мэзым щIэлъэдэжащ, яшхэр къагъанэри.

Бжьахъуэм и къуэр лэпсым къыхэлъыжащ, лыр вати, лэ-
гъупыр и дамэм фIидзащ, зыш къэшэсщ, шитIыр IумпIэкIэ 
иубыдри къежьэжащ.

КъакIуэм-къалъэурэ, нартхэ я шыбзыхъуэм ирихьэлIащ 
бжьахъуэм и къуэр.

- Уанэкъуапэм укъыкъуэщыркъым: дэнэ укъикIрэ, дэнэ 
укIуэрэ? Шыри дэнэ къипха? – къеупщIащ нартхэ я шыб-
зыхъуэр.

- Сосрыкъуэ шыбз гуартэ къихуауэ егуэш, къыслъысыр 
къыхэсхуащ, – жиIащ бжьахъуэм и къуэм. – Уэ ухокIыж.

- Iэгъу! – жери, шыбзыхъуэр ежэжьащ. Шыбзыхъуэр ще-
жажьэм, бжьахъуэм и къуэм нартхэ я шыбзыхъуэм и шыбз 
гуартэр кърихужьэри, къежьэжащ.

КъакIуэм-къалъэурэ, нартхэ я выхъуэм къыIущIащ.
- Шыбзыр дэнэ къипхурэ? – къеупщIащ нартхэ я вы-

хъуэр.
- Бэдынокъуэ шыбз гуартэ къихуауэ егуэш, къыслъысыр 

къыхэсхуащ, – жиIащ бжьахъуэм и къуэм. – Уэ ухокIыж.
- Iэгъу! – жери, выхъуэр ежэжьащ. Выхъуэр щежажьэм, 

бжьахъуэм и къуэм вы хъушэр къызэщIикъуэри, и гъуэгу 
теувэжащ.

КъакIуэм-къалъэурэ, нартхэ я мэлыхъуэм Iууащ.
- Шыбзри вы хъушэри дэнэ къипхурэ? – къеупщIащ 

мэлыхъуэр.
- Ашэмэз шырэ вырэ къихуауэ егуэш, къыслъысыр 

къыхэсхуащ, – жиIащ бжьахъуэм и къуэм. – Уэ ухокIыж.
- Iэгъу! – жери, мэлыхъуэр ежэжьащ. Мэлыхъуэр ще-

жажьэм, шыбзымрэ вымрэ мэл хъушэри къыщIигъури, 
бжьахъуэм и къуэр къежьэжащ, и адэм деж нэсри:

- Шыи, выи, мэли къыпхуэсхуащ, – жриIащ.
- Уэ езыр ухэт? – къеупщIащ бжьахъуэр, шхуэмылакIэмрэ 

лъэрыгъымрэ иубыдри.
- Нартхэ я бжьахъуэм срикъуэщ, – жиIащ модрейм , 

къепсыхри. – Бжьэр къыдэпшауэ сыкъалъхуащ. 
Бжьэр къэпщIмэ, пIэщIэкIынкIэ сышынэрти, сыкъып-
кIэлъыдэкIащ.

Есэнокъуэхэ зэшищ хъурт: Уэзырмэс, Темыр-
къан, Уэзырмэдж. Хъыжьэхэт, IэщакIуэхэт, лей-
мыгъэгъут. «Есэнокъуэхэ лей  мыгъэгъущ» зыху-
жаIар а зэ  шищыращ.

Еуэри, Чэфыщ зэшитIыр бий къахуэхъуащ 
Есэнокъуэхэ. Бий зэхуэхъуауэ, Чэфыщхэ пцIы 
къа техьэри, хэкур ябгынэн  хуейуэ хасэм унафэ 
ящIащ. Хэкур щIабгынэн хуей лажьэ яIэщIэщIа-
тэкъым Чэфыщ зэшитIым, пцIы къатехьауэ арт, 
пцIы къазэрытехьар Есэнокъуэ хэ ящIэрт. Есэно-
къуэхэ щыхьэт хъумэ, Чэфыщхэ хейуэ хэкIынут.

Чэфыщ зэшитIыр Есэнокъуэ хэ кIуащ:
– ПцIы къызэрыттралъхьар фо щIэ, щыхьэт 

фыкъытхуэхъу – дывихьэщIэщ, – жаIэри.
ХьэщIэ яукI хабзэтэкъыми, Есэнокъуэхэ 

жаIащ:
- ТщIэр дыбзыщIынкъым, ха сэр къыдэупщIмэ. 

Ди унэ фикIыжмэ, фыдибийщи, фхуэдгъэгъун-
кIэ фыкъытщымыгугъ.

Есэнокъуэ зэшищыр щы хьэт хъури, Чэфыщхэ 
хейуэ  хэ кIащ. Хейуэ хагъэкIами, ялъ ящIэ жыху, 
Есэнокъуэ зэшищыр Чэфыщхэ я ужь къикIа-
къым.

Есэнокъуэ зэшищым я лIыгъэм и хъыбарыр 
КIахэм щыщ пщы гуэрым деж нэIусащ. КIа-
хэпщыр, КъуийцIыкIуокъуэ Дэгужь жыхуаIэр, 
вым хуэдэт, мэхъашэт.

- Есэнокъуэхэ я лIыгъэр згъэу нэхунщ, – жиIэри 
КъуийцIыкIуокъуэ Дэгужь къэшэсащ, Есэно-
къуэхэ ирихулIэри джащ.

Зэшищым я нэхъыщIэр, Уэзырмэдж, унэм 
икIащ:

- Еблагъэ, – жери.
- Хэт дэс? – къеупщIащ Къуий цIыкIуокъуэр, 

уанэгум здисым.
- Си закъуэщ, – жиIащ Уэзырмэдж.
ЩIалэр абдеж къыщиукIащ КъуийцIыкIуо-

къуэм:
- Есэнокъуэхэ леймыгъэгъущ, ялъ зэра-

щIэжым деплъынщ, – жиIэри.
Уэзырмэдж къиукIри, КъуийцIыкIуокъуэр 

ежьэжащ.
КъуийцIыкIуокъуэ Дэгужь фIэ кIа, ар 

къыдэзыщIэфын щы Iэкъым, – жиIэри Уэзырмэс  
КъуийцIыкIуокъуэ Дэгужь кIэ лъыкIуащ:

Адэм и уэсят

пщым, – мыпхуэдэ пIалъэм 
фIэзгъэкIынкъым.

ПIалъэмкIэ зэгурыIуащ.
ПIалъэр къэсри, щIалэр  

пщым деж кIуащ, арщхьэ-
кIэ щIыхуэр къритыжакъым , 
пIалъэм пIалъэ къыхигъэ-
кIыжащ. Аргуэрыр къы щы-
сым, щIалэм тригъэзащ, 
щхьэусыгъуэ ищIри, абдеж-
ми къритыжакъым щIыхуэр.

Пщым пIалъэ къыхигъэ-
кIыурэ илъэси илъэситIи 
 кIуащ, ар щхьэусыгъуэ яхуэ-
хъури, пщымрэ щIалэмрэ 
зэщыIеящ.

Iуэхур абы нэсауэ, щIалэм 
и ныбжьэгъу къыхуепсыхащ.

И ныбжьэгъур игъэхьэ-
щIащ щIалэм, хуэфащэ  
нэ мыс хуищIащ, иригъэ-
жьэжын и пэ бащлъыкъкIэ 
зызэщIиуфэри, пщIантIэм 
шууэ дэкIащ. Жылэ гъунэм 
щыджэгу щIалэ цIыкIухэм 
ябгъэдыхьэри, щIалэм щIо-
пщыр зыIэпигъэхуащ. ЩIа-
лэ цIыкIу къыбгъэдэлъадэ-
ри щIопщыр къыхуишии-
жащ, щIопщыр къыIрихыж 
зищI ри, щIалэр епхъухащ, 
щIоп щыр къыхуэзышиижа  
щIалэ цIыкIур къипхъуа тэ ри, 
щIакIуэ щIагъым щIи дзащ. 
КIэлъыпхъэра щхьэкIэ щIы-
хьаIакъым, щIалэ цIы кIур 
мэзым щIихьэри, и хьэ  щIэр 
дригъэшыжащ щIалэм.

 – Мыр анэмэт пхузощI, 
– жриIащ и хьэщIэм, щIа-
лэ цIыкIур иритри. – Къ-
аным зэрыхуэфэщэнкIэ уи 
унэ игъэс, сыныщIэупщIэ-                       

мэ, къыс хуэшэж.
ЩIалэ цIыкIур ихьри, хьэ-

щIэр кIуэжащ.
И къуэ кIуэдауэ пщым игу 

фIы щыщIэнт: Iэджэм щы-
щIэупщIащ – дунейм хутеха-
къым. ЩIалэм шэч къыхуа-
щIыххэнутэкъым...

И адэм и етIуанэ уэсятри 
игъэунэхун мурад ищIащ 
щIалэм. Благъэ иIэт, и адэм 
мылъкуфI къыхуигъэнауэ.  
Къыхуигъэна щхьэкIэ, Iэ-
щIэш хыхьыжри пщIантIэ нэ-
щIым къыдэнащ. «Мыр си 
благъэщ, сэ къыздалъагъу, 
сыдэIэпыкъун хуейуэ къыс-
тохуэ», – жери щIалэм и бла-
гъэм Iэщи гъави иритащ.

Пщым и къуэр зэрыкIуэдрэ 
зыбжанэ щIауэ, пщыхьэщхьэ 
гуэрым, жьэгум здыдэсым, 
щIалэр «хьы» жиIэри пы-
дыхьэшхыкIащ.

- Сыт ущIэдыхьэшхар? – 
же ри къыщыхьащ и фызыр.

- СыщIэдыхьэшхар бжес-
Iэнщ, уи бзэр пхуэIыгъыну-
мэ, – жиIащ щIалэм. – Бжес-
Iэр пIуэтэжмэ, уэри сэри ды-
текIуэдэнущ.

– СIуэтэжынкъым, – щы жи-
Iэм, щIалэм и щэхур фы зым 
жриIащ. – Ди пщым и къуэр 
зыIэщIэкIуэдар сэращ...

- Асымыгъуэт! – жери, 
нэху щыху жейм езэгъа-
къым фызыр, нэхущым 
къы щылъэтри, я гъунэгъум 
мафIэхьэ ежэкIащ.

- Ди зэхуэдэ щэхущ, ды-
пIуа тэ хъунукъым, унэм 
исым  IэщIэщIар мыращ, – 
жиIэри лIым и щэхур  гъунэгъу 
фызым хуиIуэтащ.  Аргуэрыр 
я гъунэгъум ежэкI ри, пщым 
и къуэр зыды гъуам и цIэр 
ириIуащ. Зым адрейм хуэб-
зэгуфIэурэ, щIа лэм и щэхур 
жылэм хэз хъуащ.

ЩIалэр яубыдри, пщым 
деж яшащ.

– УкIын хуейщ! – жаIащ 
пщым и пщIантIэм щызэхэт-
хэм. Псом нэхърэ нэхъ ихъу-
илъыр щIалэм гъавэрэ 
Iэщрэ зрита и благъэрт.

 – Ямыгъэпсалъэ яукIыр-
къым, – жиIащ нэхъыжьхэм 
ящыщ зым. – Пщым и къуэр 
здэпхьар къыджеIэ.

- Пщым и къуэр зыды-
гъуар сэращ, – жиIащ щIа-
лэм. – Здыгъуа щхьэкIэ, 
згъэкIуэдакъым, си ныбжьэ-
гъум и къанщ, хъыбар щез-
гъащIэ къаным зэрыхуэфа-
щэкIэ къишэжынущ.

Хъыбар щригъащIэм, 
щIа л эм и ныбжьэгъум 
пщым и къуэр къишэжащ, 
къа ным хуэфащэ хабзэ 
къыкIэлъызэрихьэри...

Жьы хъууэ дунейм 
ехыжыху, адэм къыхуигъэ-
на псалъэм тетащ щIалэр 
абы и ужькIэ, щыщIегъуэ-
жаи къэхъуакъым.

- СызыгъэлIыщIэн солъыхъуэ,  – жиIащ Уэзыр-
мэс.

- Сыт уи лIыгъэ? – къеупщIащ КъуийцIыкIуо-
къуэр.

- Шыбзыхъуэ сыпхуэхъунущ, шыгъашхэ 
сыпхуэхъунущ.

- АтIэ, – къыжриIащ КъуийцIыкIуокъуэм, – 
зекIуэ сежьэн мурад сиIэщи, си шыр гъуэгуа нэм 
хуэгъэхьэзыр.

Пщым и шыр гъуэгум хуигъэхьэзыращ Есэ-
нокъуэ Уэзырмэс. ЗекIуэ щежьэм, КъуийцIы-
кIуокъуэм и шыгъашхэри зыщIигъуащ. Гъуэгум 
щигъэ бэлэрыгъри, Уэзырмэс Къуий цIы кIуокъуэр 
иукIащ. Есэнокъуэ  зэшищым я уэрэдым иужьым 
халъхьэжащ:

КъуийцIыкIуокъуэр щIэзгъа фэри афэ псы-
гъуэр къы щысхщ;

И тхыныхур зыхэлъым хыгъуэ – си гум дэ гъуар 
дэкIащ...

Есэнокъуэ зэшищым мып хуэдэ хъыбари къа-
докIуэкI.

Есэнокъуэхэ я фызыжьым и къуэхэр щи-
гъэшэскIэ яжриIэрт:

- Бийм фи шIыб хуэгъэзауэ фы лIэмэ, фыщIэ-
слъхьэжынкъым! Ар дэнэ къэна, хьэдэ гъуэшэр 
къатехуауэ я псэр щыхэкIкIэ, хуэмыхугъэ 
къакъуэ щауэ цIыхум ирамыгъэлъагъун кIэ тхьэ 
иригъаIуэрт и къуи щым, шэсын хъумэ.

Я анэм ирата псалъэр ягъэпэжащ зэшищым: 
нэхъыжьитIыр зауэм къыщаукIащ, нэхъыщIэр, и 
псэр пыт къудейуэ, шым къихьыжащ.

БжэщхьэIум къытехьауэ, фы зыжьым илъэ-
гъуащ и къуэ нэхъыщIэр уанэгум къызэрихуар.

- И шынэхъыжьитIым ялъ и   щIэжа? – щIэупщIащ 
фы зы жьыр, бжэщхьэIум здытетым.

 – ИщIэжащ, – къыжраIащ.
 – Я адэм хуэфащэт, – итIа нэщ фызыжьым и 

къуищыр щигъеижар.

зэпагъэуауэ. НэгъуэщIу жы- 
пIэмэ, лажьэ пенсионер-
хэм 2016 гъэ лъандэрэ я 
пенсэхэм зыри хущIагъуа-
къым. Абы и пIэкIэ абы-
хэм я пенсэхэр илъэсым зэ 
къыхуабжыжырт, халъхьа 
страховой ахъшэр зыхуэ-
дизым тращIыхьурэ. БлэкIа 
илъэс псори хиубыдэу ин-
дексацэ щащIыр лэжьапIэ 
IукIыжа иужькIэт. Абы щы-
гъуэми, мылажьэ цIыхухэм 
я пенсэхэр увыIэгъуэ имы-
Iэу индексацэ ящIырт, 
ин ф  ляцэр зыхуэдизым 
тещIы хьауэ. Мылажьэ пен-
сионерхэм я лIэужьыгъуэ 
дэтхэнэми щхьэкIэ езыхэм 
я хабзэхэр, индексацэ 
щащI  пIалъэхэмрэ ахэр 
зы хуэ дизымрэ щыгъэу-
ващ. Законым хагъэхьа зэ-
хъуэкIыныгъэхэм япкъ ит-
кIэ иджы лажьэ пенсио-
нерхэми яхуэдэу тIысыжа 
пенсионерхэми я деж ин-
дексацэр зы хабзэм тету 
щекIуэкIынущ. Псалъэм 
пап щIэ, цIыхуитI – зыр 
лажьэу, адрейр мылажьэу 
– къэтщтэнщи, абыхэм 
я стажыр зэхуэдэмэ, ин-
дексацэм химыубыдэу ху-
щIагъунухэри зэхуэдэнущ. 
ЖыIэн хуейщ индексацэр 
страховой пенсэр зыхуэ-
дизым и мыза къуэу, абы 
щIагъуу иратхэми зэра-
лъэIэсыр. 

- АтIэ дауэ иджы лажьэ 
цIыхухэм я пенсэхэр ин-
дексацэ зэращIынур? 

- ЩапхъэкIэ вгурызгъэ-
Iуэну сыхущIэкъунщ. Пса-
лъэм  и хьэтыркIэ, лажьэ 
пен сионерым, тIысыжы-
ну 2021 гъэм хуитыныгъэ 
зи Iэ хъуам, и пенсэр сом 
мин 17,4-рэ мэхъу. Ипэ иту 
щылэжьа илъэсищым бла-
гъэкIа индексацэхэр къа-
лъытауэ абы и пенсэр сом 
мин 23,4-рэ хъунущ. 

- Дауи, 2025 гъэм щыIэ-
ну инфляцэм и коэффи-
циентыр иджыкIэ ягъэу-
ва къым. Ауэ ди  нэгу 
 къы  щIэдгъэхьэнти ар, 
пса  лъэм и хьэтыркIэ, про -
центи 8 хъууэ. Ап хуэ дэм 
деж лажьэ пенсионерым 
и пенсэр сыт зыхуэкIуэ-
нур 2025 гъэм?

- Фэ къэфхьа процен-
ти 8-р къыхэхын хуейщ ин-
дексацэ псори къэлъытауэ 
пенсионерым лъысым, нэ-
гъуэщIу жыпIэмэ, сом мин 
23,4-м. Абы и проценти 8-р 
сом 1872-рэ хъунущ. Лажьэ 
пенсионерым апхуэдиз 
хущIагъунущ 2024 гъэм 
къыIэрыхьэм. 

Апхуэдэ щIыкIэкIэ ин-

дексацэм и инагъыр зыт-
ращIыхьынур индексацэн-
шэу лажьэ пенсионерхэм 
но бэ ират пенсэркъым, 
атIэ мылажьэу щытамэ нэ-
хъыбэ дыдэу яIэрыхьэн-
кIэ хъуну щытар зыхуэ-
дизырщ. 

- Дэ къызэрыдгурыIуэм-
кIэ, 2025 гъэм мылажьэу 
тIысыжа пенсионерым 
ират хэр, 2016 гъэ лъан-
дэрэ мылажьэхэм яIэры-
хьэ пенсэхэм яхуэдэ хъу-
нущ. 

- Аращ. Ауэ пенсионерыр 
мы лажьэу тIысыжыпамэ, 
индексацэкIэ хущIагъум 
къыдэкIуэу абы и пенсэм 
хухалъхьэжынущ блэкIа 
илъэсхэм хущIамыгъуу 
къэ на псори. 

- КъыкIэлъыкIуэ гъэхэм 
пенсэхэр индексацэ зэра-
щIыну щIыкIэр наIуэ 
 хъуа? 

- ИпэкIэ зэрыжысIащи, 
2025 гъэм лажьэ пенси-
онерхэм пенсэхэр ираты-
нущ а илъэсым и индекса-
цэр къалъытэу. 2026 гъэм 
иратынущ 2025 - 2026 гъэм 
щыIа индексацэхэр къа-
лъытэу. 2027 гъэм къыща-
лъытэнущ 2025, 2026, 2027 
гъэхэм ятещIыхьа индекса-
цэхэр. 

- Пенсэхэр индексацэ  
щащIынум утхутепсэ лъы-
хьамэ арат. Дапщэщ ди 
республикэм и пенсионер 
лэжьакIуэхэм зыхагъэ-
хъуа пенсэхэр щаIэрыхьэ-
нур? 

- 2025 гъэм пенсэхэр тIэу-
нейрэ индексацэ ящIынущ: 
мазаем и 1-м цIыхум и пен-
сэр инфляцэр ипэжыпIэ-
кIэ зыхуэдизым тещIы-
хьауэ. Мэлыжьыхьым и 
1-м  пенсэхэм я страхо-
вой Iыхьэр къызэраIэты-
нур зэхуахьэса баллхэр зы -
хуэдизым тещIыхьауэщ . 
Апхуэдэу къыхэзгъэщынщ 
шыщхьэуIум и 1-м къы-
щыщIэдзауэ лажьэ пенсио-
нерхэм я пенсэхэм планым 
тету зэрыхагъэхъуэнури. 
Сыт ар зыпыщIар? Пен-
сэм кIуа цIыхур лажьэмэ 
икIи ар зыгъэлажьэм Уры-
сейм и Социальнэ фон-
дым Къэбэрдей-Балъкъэр 
Республикэм щиIэ къуда-
мэм страховой ахъшэхэр 
и чэзум хилъхьэмэ, пенсэ 
баллхэм хохъуэ икIи цIы ху-
хэм нэхъыбэ яIэрохьэ. 

- Лажьэ пенсионерхэм 
фи фондым и IуэхущIа-
пIэхэм зыхуагъэзэн хуей? 

- Хьэуэ. Зы тхылъи зы-
щIыпIи хьын хуейкъым. Со-
циальнэ фондым Къэбэр-
дей-Балъкъэр Республи-
кэм щиIэ къудамэм 
 езы р-езыру индексацэр 
иригъэкIуэкIынущ.

- ФIыщIэ пхудощI Iуэ -
хум и щытыкIэм зэпкъ-
рыхауэ щыгъуазэ дызэ-
рыпщIам папщIэ. Ауэ ди 
щIэджыкIакIуэхэр зы-
гуэрхэм щIэупщIэнумэ 
хэт зы зыхуагъэзэнур? 

- Пенсэм ехьэлIауэ къы-
къуэкI Iуэху псомкIи ди 
республикэм и цIыхухэм 
Социальнэ фондым и 
 къудамэу Къэбэрдей-
Балъ къэр Республикэм 
щы  Iэм и контакт центрым 
IэщIагъэлIхэм я деж пса-
лъэ  хъунущ 8-800-200-06-
70 но мерымкIэ. Апхуэдэуи 
къуда мэм и лэжьыгъэм 
щы гъуазэ зыщыпщIыфы-
нущ, упщIэхэри щепты-
фы нущ Вконтакте, Од-
ноклассни ки социальнэ 
сет хэм, Телеграм мессен-
джерым. 

Зыгъэхьэзырар
УЭРДОКЪУЭ Женящ.

(Нарт хъыбар)

Къэбэрдей-Балъкъэ-
рым  Мэкъумэш хозяйст-
вэмкIэ и министерствэм 
иджыблагъэ къызэритам-
кIэ, республикэм и «Эль-
брус Фрутт» жыг хадэ-
гъэкI IуэхущIапIэм езым 
и пхъэщхьэмыщхьэ хъу-
мапIэ еухуэ. Лэжьыгъэм 
хилъ хьэну абы ВТБ бан-
кым сом мелуан 330-рэ 
щIыхуэу къыIихащ. Ап-
хуэдэ хъыбар зэбгри-
гъэхащ банкым и пресс-
IуэхущIапIэм.

ХЪЫБАРЫМ къызэрыхэ-
щым кIэ, хъумапIэр етIанэ-
гъэ гъатхэм ирихьэлIэу ла-
жьэу ирагъэжьэн мурад 
щыIащ. Ахъшэ щIыхуэр 
2032 гъэ пщIондэ ВТБ-м 
къыIахащ, УФ-м Мэкъу-
мэш хозяйствэмкIэ и ми-
нистерствэм щылажьэ 
 льготэ программэм и фIы-
гъэ хэлъу.

Проектым къызэрыщы-
гъэлъэгъуамкIэ, хъумапIэм 
зэуэ щIэхуэнущ  пхъэщ-
хьэмыщхьэ зэмылIэужьы-
гъуэу тонн мини 6,5-рэ. Ар 
здэщыIэнур Бахъсэн къа-
лэрщ.

«Эльбрус Фрутт»-р ди 
щIыналъэм мыIэрысэ жыг 
хадэ нэхъ ин дыдэ щы-
зиIэхэм ящыщщ. Пхъэщ-
хьэмыщхьэу абы нэгъабэ 
кърихьэлIэжащ тонн мини 
3,9-рэ. Мы гъэм тонн мини 
4,7-рэ къыпичыжыну и му-
радщ.

«Кавказ Ищхъэрэм и 

 мэкъумэш IуэхущIапIэхэм 
ахъ шэр продукцэр къыщIэ-
гъэкIыным халъхьэ къудей-
къым, атIэ ар адэкIэ езыхэм 
зэ рахъумэжынымрэ зэ-
гъэ  кIуэкIынымрэ трагъэ-
кIуадэ. Апхуэдэ Iуэху бгъэ-
дыхьэкIэм и фIыгъэ кIэ, 
ахъ шэм фейдэ кърагъэщI, 
IэнатIэщIэхэр къызэIуах , 
лэжьакIуэщIэхэр къащ-
тэ, къыщIагъэкI продук-
цэм, лIэужьыгъуэм хагъа-
хъуэ. Абы къыхэкIыуи дэ 
ди лъэныкъуэкIэ дыхьэ-
зырщ апхуэдэ IуэхущIа-
пIэхэм защIэдгъэкъуэну, 

дадэIэпыкъуну, инвести-
цэ хэлъхьэныгъэ закъуэкIэ 
Iуэхур зэфIэдмыгъэкIыу, 
я лэжьыгъэхэри ядэдгъэ-
кIуэтэну», - жиIащ ВТБ-м и 
къудамэу КИФЩI-м щыIэм 
и вице-президент Дыренкэ 
Александр.

Фигу къэдгъэкIыжын-
щи, Къэбэрдей-Балъкъэ-
рым хъумапIэу псори зэ-
хэту пхъэщхьэмыщхьэ 
тонн мин 298,5-рэ зэуэ 
зыщIэхуэн иIэщ.

ХЬЭЩЫКЪУЕЙ Олег.

Пенсэ

ПлIанэпэр
зыгъэхьэзырар  

ТАБЫЩ Муратщ.

2. «Ростов-2»
3. «Легион»
4. «Динамо-Ставрополь» 
5. «Астрахань» 
6. «Рубин»
7. «Севастополь»
8. «Строитель»
9. «Ангушт»
10. «Спартак-Налшык» 
11. «Нарт»
12. «Биолог-Новокубанск» 
13. «Кубань Холдинг»
14. «Дружба»
15. «Победа»
16. «Алания-2» 
17. «Динамо-2»

Теддзэ тхыгъэхэм къы щыхьа 
бжыгъэхэм, къыщаIэта Iуэху-

2019 - 2023 гъэхэм къриубыдэу Кавказ Ищ-
хъэрэм и щIыналъэхэм пхъэщхьэмыщхьэрэ мэ-
ракIуэ лIэужьыгъуэу къыщагъэкIам и куэдагъым 
процент 79,7-кIэ хэхъуащ икIи псори зэхэту тонн 
мелуан 1,3-м нэблэгъащ. 

КАВКАЗ Ищхъэрэмрэ Урысей Ипщэмрэ пхъэщхьэ-
мыщхьэхэмрэ мэракIуэ лIэужьыгъуэхэмкIэ, зэры-
жаIэу, къэрал псор ягъашхэ. ИкIи КИФЩI-м и щIы-
налъэхэр тонн мелуаным щIигъум нэсын яхузэ-
фIэкIащ иджырей технологиехэр къагъэсэбэпу 
ягъэтIыса жыг хадэщIэхэмрэ япэхэм хаса жыгхэм 
гъавэр жыджэру къатын зэрыщIадзамрэ я фIы-
гъэкIэ.

Иужьрей илъэситхум къриубыдэу жыг хадэм хухах 
щIыр гектар мин 81,2-м нагъэсащ е а зэманым 
 къриубыдэу процент 15,1-кIэ нэхъыбэ хъуащ. Пхъэ-
щхьэмыщхьэ, мэракIуэ лIэужьыгъуэ лъэпкъыфIхэр 
зэрыхащIэм, абыхэм егугъуу зэрыкIэлъыплъым, 
IэкIуэлъакIуэу къызэрагъэкIым и фIыгъэкIэ къра-
хьэлIэж гъавэм и куэдагъым процент 31,7-кIэ хагъэ-
хъуащ икIи зы гектарым хуэзэу центнер 276,1-рэ 
къыпачыжащ. 

ЩIыналъэхэм пхъэщхьэмыщхьэ хъумапIэхэр 
жыджэру зэрыщаухуэм инвесторхэри къыдахьэх 
 хъуащ. Иджыпсту республикэм иIэщ пхъэщхьэ-
мыщхьэу тонн мин 300-м нэблагъэ зэуэ зыщIэхуэн 
хъумапIэхэр. Мыбдежым къыхэгъэщыпхъэщ «Уры-
сеймэкъумэшбанкым» къэралым и жыг хадэ-
гъэкIхэм зэрызащIигъакъуэр: 2017 гъэм щегъэжьа-
уэ сом мелард 17,7-рэ щIыхуэу абыхэм яритащ, 
пэхуэщIэу 363-р ядиIыгъащ икIи абы и Iыхьэ щанэр 
КИФЩI-м къылъос. 

БАТОКЪУЭ  Албэч.

Къэбэрдей-Балъкъэрым туризмэм пыщIа IэнатIэхэм 
 зегъэужьыным мыхьэнэшхуэ щрат зэпытщ. ИкIи абы и 
Iыхьэ нэхъыщхьэхэм ящыщщ турист ухуэныгъэхэмрэ 
щIыпIэхэмрэ ухуэзыша гъуэгу-транспорт инфраструк-
турэхэр егъэфIэкIуэныр. «ГъуэгуфI шынагъуэншэхэр» 
лъэпкъ пэхуэщIэм и фIыгъэкIэ апхуэдэ лэжьыгъэхэр рес-
публикэм и щIыналъэхэм, цIыхухэм фIыуэ ялъэгъуа 
щIыпIэхэм жыджэру щрагъэкIуэкI. 

ПСАЛЪЭМ къыдэкIуэу, Шэджэм аузым щыIэ «Шэджэм 
псыкъелъэхэм» ухуэзышэ гъуэгур къызыхуэтыншэу иджыбла-
гъэ зэрагъэпэщыжащ, нэхъ бгъуэ ящIащ. Абы къыдэкIуэу, 
лъэс лъагъуэхэр яукъуэдиящ, зыплъыхьыпIэхэр къыха-
гъэщхьэхукIащ. Дауи, ди щIыпIэм уэру къакIуэ туристхэм а 
зэхъуэкIыныгъэхэм гу лъамытэу, щымыгуфIыкIыу къэна-
къым. 

Иджыпсту лэжьыгъэхэр щрагъэкIуэкI «Шэджэм псыкъе-
лъэхэм» къыщыщIэдзауэ Эльтюбюрэ Булунгурэ зэпызыщIэ 
гъуэгум. ЗэрыфщIэщи, а щIыпIэм щыIэщ парапланеркIэ 
 уэгум къыщызылъэтыхьыну зыфIэфIхэм я «Флай Чегем» 
 парадромыр. Абы къакIуэ экстремалхэм я бжыгъэм илъэс 
къэс къыхэхъуэ зэпытщ. Иджы къыкIэлъыкIуэу, 2026 гъэм 
 къриубыдэу, километр 20 зи кIыхьагъ а гъуэгур зыхуей 
 хуагъэзэнущ. 

Апхуэдэуи иджыблагъэ зэрагъэпэщыжащ «Нарзанхэм я 
ауз» экопаркым хуэкIуэ гъуэгум хыхьэу метр 300 зи кIыхьагъ 
щIыпIэр. Мыбдежым псы хущхъуэхэр щыкуэдщ, аращи, ту-
ристхэми ар я кIуапIэщ. Иджыблагъэ ирагъэкIуэкIа лэжьы-
гъэхэм хыхьэу гъуэгум асфальтыщIэ тралъхьащ, псыр 
къыщрагъэхъуэн щIыпIэхэр къыхагъэщхьэхукIащ, къэухь-
хэмрэ гъуэгу дамыгъэхэмрэ хуащIащ, машинэхэм щхьэкIэ 
гъэувыпIэхэр зыхуей хуагъэзащ.

ХЬЭЩЫКЪУЕЙ  Олег.

Хьэрып Эмират Зэгуэтхэм 
я къалащхьэ Абу-Даби и 
«Etihad Arena» спорт ком-
плексым иджыблагъэ щы-
зэхэтащ ММА-м хыхьэ UFC 
лигэм и зи чэзу зэIущIэу 13. 
Абы щызэуащ икIи щыте-
кIуащ Къэбэрдей-Балъ-
къэрым щыщ спортсмен 
лъэщ, адыгэ щIалэ Мырзэ-
къан Азэмэт. Ди лъэпкъэ-
гъум къыпэщIэтар США-м и 
зэуакIуэ Менифилд Алон-
зощ.

НЭГЪАБЭ ММА-м иригъэ-
кIуэкIа зэхьэзэхуэхэм Джейко-
би Джастин езауэу Азэмэт и 
Iэр икъутэжауэ щытащ икIи и 
узыншагъэр зэтригъэувэжын 
щхьэкIэ пIалъэ кIыхькIэ спор-
тыр къигъэнэн хуей хъуат. Абы 
къыхэкIыуи, иджырей зэIу-
щIэм кIэлъыплъахэр ирипIей-
тейрт Мырзэкъаным и узын-
шагъэр зыхуэдэмрэ зэрызы-
къигъэлъэгъуэфыну щIыкIэм-
рэ. Ауэ ахэр щIэгузэвэн 
щхьэусыгъуэ ди щIалэм зыми 
яритакъым.

«Профессионал»-м, аращ 
Азэмэт къызэреджэр, и хьэр-
хуэрэгъур зэIущIэм и етIуанэ 
Iыхьэм игъэундэрэщхъуащ, 
лъэщу IэштымкIэ и щхьэм 
еуэри. ИкIи, къриуда нэужь, 
американ щIалэр къэтэджы-
жыфакъым, нокаутым зэри-
гъэкIуам къыхэкIыу. 

Мы текIуэныгъэр Мырзэкъа-
ным и дежкIэ епщыкIуплIа нэщ. 
ПщыкIуплIрэ утыкум  къи хьат 
ари, къыпэлъэщын и хьэр-
хуэрэгъухэм къахэкIакъым.

«Сыт хуэдэ ехъулIэныгъэхэр 
иджыри сиIэн хуей, UFC-м хэт 

СОЩIЭЖ, «Большие гас-
троли» Iуэхугъуэм хыхьэу, 
2015 гъэм ар Кавказ Ищ-
хъэрэм и щIыналъищым 
къэкIуауэ зэрыщытар. Нал-
шык къалэм и Курзалым 
махуитIкIэ театр цIэрыIуэм 
щигъэлъэгъуахэм ящыщт 
«Концерт телъыджэ» спек-
таклыр. 

…ГушыIэр и лъабжьэу гуа-
щэхэм пшыхь «ирагъэ-
кIуэкI» хуэдэщ, артистхэр 
зэрызэхуэмыдэр, абыхэм 
телъыджэ гуэрхэр къазэ-
рыхэкIыр ди нэкIэ дагъэ-
лъагъуу. УэрэджыIакIуэ хъу-
ми, къэфакIуэу, музыканту 
е циркым и лэжьакIуэу щыт-
ми, гъуазджэм хэт цIыхухэм 
я хьэл-щэнхэр IупщIу абы-
хэм ди нэгу щIагъэкIат, уты-
кум щиткIэ дэтхэнэми къы-
щыщIынкIэ хъунур, щхьэж 

сыт хуэдэу зилъытэжми - 
псори къызыхэщ лэжьы-
гъэт. Апхуэдэ пшыхьыр да-
хэу, гукъинэжу екIуэкIыныр 
зи пщэ куэд щIауэ далъхьар 
конферансьехэрщ. «Ныб-
жьэгъухэ! Фи пщыхьэщхьэ 
фIыуэ» жиIэу, адыгэбзэкIэ 
урысей театрым и гуащэ 
 нэхъ цIэрыIуэ дыдэ Аплом-
бов Эдуард «Концерт те-
лъы джэр» зэрыришажьэу, 
Iэ гуа уэшхуэр хуаIэтат. Пэ-
жу, Апломбовыр ухуимыту 
узыгъэдыхьэшх, акъыл жан 
зиIэ, псэлъэн щхьэкIэ зи 
жып имыIэбэну гуащэ ар-
тистхэм ящыщт. И гушы-
Iэхэр абы къэралыбзэ 24-кIэ 
къеIуэтэф. Къапщтэмэ, ар 
зыгуэрым егъэцIыху жыным 
хуэныкъуэкъым, 1946 гъэм 
щегъэжьауэ Урысейм и 
 къалищэ бжыгъэрэ хамэ 

къэрал 40-м щIигъурэ 
къызэхикIухьурэ цIыхубэр и 
гушыIэхэмкIэ къыдихьэхауэ 
щытащ. Спектаклым цIыху 
бжыгъэшхуэ зэреплъар 
 къалъытэри, рекордхэр зэ-
рыт Гиннесс и тхылъым ар 
иратхат.

КъищынэмыщIауэ, Къэ-
рал академическэ гуащэ те-
атрыр Къэбэрдей-Балъ-
къэрым япэу къызэрыкIуар 
къалъытэри, актерхэм я 
 гуащэхэр зэрагъэIэкIуэлъа-
кIуэр Iупхъуэ Iумылъу ягъэ-
лъэгъуат.

Театр гъуазджэр къызэре-
жьэрэ гъэсэныгъэ-ущиины-
гъэ мыхьэнэ игъэзащIэу 
 къокIуэкI. Къэбэрдей-Балъ-
къэрми Гуащэхэм я театр 
игъуэтауэ щытащ 1986 гъэм 
мэкъуауэгъуэм и 1-м. Абы и 
япэ унафэщIу щытар УФ-м 
щIыхь зиIэ и артист, КъБР-м 
и цIыхубэ артист Баразбиев 
Исмэхьилт. IуэхущIапIэм и 
япэ лъэбакъуэр ичат Масло-
вым и «Си ныбжьэгъур Ды-
гъэрщ» спектаклымкIэ. 
Ехъу лIэныгъэшхуэ театрым 
къыхуэзыхьахэм ящыщт: 
«День Кутясика и Кутилки» 
(Пегр И.), «Дыщэ хъы-
джэбз» (Манчев П.) лэжьы-

гъэхэр. Япэр Осетие Ищ-
хъэрэ - Аланием гъуазджэ-
хэмкIэ щIыхь зиIэ и лэ-
жьакIуэ Гаев М. Е. игъэуват 
(сурэтыщIу елэжьар - Хьэ-
щIэлI А. Ж.). ЕтIуанэ спек-
таклыр Дагъыстэным гъуаз-
джэхэмкIэ щIыхь зиIэ и 
лэжьакIуэ Шамсутдино-
вэмрэ ХьэщIэлIымрэ я Iэда-
къэ къыщIэкIат.

Абыхэм зыкIи къакIэ ры-
мыхуу, «Аслъэн гумащIэ» 
лэжьыгъэр ягъэлъэгъуащ. 
Спектаклым и сурэтыщIыр 
КъБР-м и цIыхубэ артист 
ШэрыIужь Анатолэрэ 
Щхьэцэ Владимиррэщ. 

Театрым и гуащIэр рес-
публикэм зэпымыууэ къы-
щалъытащ - КъБР-м Щэн-
хабзэмкIэ и министерствэ-
ми КъБР-м и Театр лэ жьа-
кIуэхэм я зэгу хьэ ныгъэми 
мызэ-мытIэу щIыхь тхылъ-
хэр, саугъэтхэр къыхуагъэ-
фэщащ. 

1990 гъэм къыщыщIэдза-
уэ 2017 гъэ пщIондэ Гуащэ 
театрым и унафэщIу щы-
тащ УФ-м щэнхабзэмкIэ 
щIыхь зиIэ и лэжьакIуэ, 
 КъБР-м гъуазджэхэмкIэ 
щIыхь зиIэ и лэжьакIуэ цIэ 
лъапIэхэр зыхуагъэфэща 
Шумахуэ Владимир. Абы и 
нэIэм щIэту, театрым и япэ 
труппэр зэфIэуващ: Рахи-
мовэ Венерэ (совет, урысей 
актрисэ, Башкирием и 
цIыхубэ артисткэ, цIэрыIуэ 
зэрыхъуар Незнайкэ и ро-
лыр «Незнайка на Луне» 
 мультсериалым зэрыщи-
гъэзэщIарт), Панинэ Верэ 
(КъбР-м щIыхь зиIэ и ар-
тисткэ), Къумыкъу ФатIимэ, 
Шаповаловэ Татьянэ, Ми-
хайловэ Маринэ, Цыганковэ 
Галинэ, Леньковэ Наталие, 
Техьэж Марат, Куэшэ Ан-
зор, нэгъуэщIхэри.

Къэбгъэлъагъуэмэ, рес-
публикэм и театр гъуаз-
джэм тхыдэфI къыдокIуэкI. 
Абы и лъабжьэр 1924 гъэм 
къыщежьэу къалъытэ - Ле-
ниным и цIэр зезыхьэ еджа-
пIэ цIыкIум гупжьейхэр 
къыщыщызэрагъэпэщам 
къыдэбжэу. 

БАГЪЭТЫР  Луизэ.

Хабзэжьхэр къыщыпщтэж щыIэщ

я нэхъ пIащэхэм ящыщу ику   
ит хьэлъагъ зиIэхэм я деж   
япэ увыпIитхум щытхэм язы-
хэзым севгъэзэуэн щхьэкIэ», - 
захуигъэзащ ди щIалэм ли-
гэм и унафэщIхэм. Ауэ зэкIэ 

ар жэ уапыншэу къэнащ. 
«ФIыщIэ ин яхузощI си лъа-

хэгъухэм, я унэ щыIэу къыз-
дэщIахэми, Эмиратхэм къэ-
кIуахэми. Хамэ щIыпIэ зы-
къыщыщызгъэлъагъуэм деж 

цIыхухэр апхуэдэу къызэрыз-
дэщIым мыхьэнэшхуэ изот, 
текIуэныгъэми сытрагъэгуш-
хуэ», - къыхигъэщащ Мырзэ-
къан Азэмэт.

ТАМОКЪУЭ  Алыдж.

Хъыбар  гуапэ

Мырзэкъан Азэмэт
аргуэру утыкур еубыд

«Спартак-Налшык» - «По-
беда» (Хасавюрт) - 4:0 (2:0). 
Налшык, «Спартак» стадион. 
Шы щхьэуIум и 3. ЦIыхуи 
150-рэ еплъащ. 

Судьяхэр: Набокэ, Бахус, 
Типикин (псори Краснодар 
 къалэм щыщщ). 

«Спартак-Налшык»: Кар-
каев, Лелюкаев, Молэмусэ, 
Къардэн (Далиев Дауд, 67), 
КIэдыкIуей, Гъуэгузокъуэ (Да-
лиев Дени, 67), Блий (Мэ-
къуауэ, 80), ХьэцIыкIу, Хьэ-
шыр, Мэшыкъуэ (Жангура-
зов, 80), ЛIуп (Шэрджэс, 80).

«Победа»: Шиханматов, 
Кривдунов, Джамалавов, 
Эльмурзаев, Абдулаев, Жига, 
Ахъядов (Абулашов, 46), Аб-
дулкадыров (Куниев, 69), Аб-
дулмеджидов (Майсулатнов, 
35), Касабов, Вагабов.

Топхэр дагъэкIащ: ЛIупым, 
17 (1:0), Хьэшырым, 36 (2:0), 
ЛIупым, 54 (3:0), ХьэцIыкIум, 
90 (4:0).

УРЫСЕЙ Федерацэм фут-
болымкIэ и етIуанэ лигэм и 
«Б» дивизионым и япэ гупым 
хэт командэхэм ирагъэкIуэкI 
зэхьэзэхуэхэм хыхьэ епщыкIу-
бгъуанэ джэгугъуэм ипкъ ит-
кIэ «Спартак-Налшыкым» и 
деж къыщригъэблэгъащ Ха-
савюрт и «Победа»-р. 

Нобэрей зэIущIэм ипэкIэ ко-
мандитIыр щэ зэхуэзати, зэм 
дэ дытекIуащ, зэм - хьэщIэхэр 
нэхъ лъэщащ, зэрызыте-
мыгъэкIуауэ зы зэIущIэр иу-
хащ. Ауэ, гъэщIэгъуэнращи, 
зэрыжаIэу, тхыдэм къытре-
гъэ зэж: нэгъабэ и иджы хуэ -
дэ  зэманым, шыщхьэуIум 
(махуэ бжыгъэкIэ зэщхьэщы-
кIыу аращ) Налшык и «Спар-
такыр» и унэ щыIэу «Победа»-
м 4:0-у текIуауэ щытащ. 
Иджыри апхуэдэ дыдэу зэ-
дэджэгуащ. 

Пэжыр жыпIэмэ, зэIущIэм 
щIимыдзэ щIыкIи гурыIуэ-
гъуэт налшыкдэсхэр я хьэ-
щIэхэм зэрефIэкIыр, абыхэм 
чемпионатым къыщагъэлъа-
гъуэ джэгукIэм тепщIыхьмэ. 
ИкIи ди щIалэхэр зэрытекIуэ-
нум шэч къытумыхьэми хъу-
нут, командэм и тренер нэ-
хъыщхьэ Битокъу Тимур абы-
хэм нобэ зэращхьэщымытам 
щхьэкIи къэмынэу. Хэт ищIэ-
рэ, ди щIалэхэр я пIэм ижыхь-
рэ, замыгъэхьеиххэмэ, «По-
беда»-м къыттекIуэну Iэмал 
гуэрхэри къыхуэгъуэтынкIэ 
хъунут. Абы щыхьэт техъуэ-

жащ зэIущIэ нэужьым екIуэкIа 
пресс-конференцым Хаса-
вюртым и командэм и тренер 
нэхъыщхьэ Халимбеков Ар-
слан щыжиIахэр: и топ-
джэгухэм ягъэзэщIакъым 
яхуигъэува къалэнхэр.

ЗэIущIэм и япэ Iыхьэм 
зэрыщIидзэу налшыкдэсхэм 
топыр къащтэри, ар и кIэм 
нэсыху «Победа»-м и щIа-
лэхэр абы, зэрыжаIэу, ира-
гъэIусакъым. Зэ-тIэу яIэ ры-
хьами, къазэрыхуэгъэсэ бэпа 
щыIэкъым. Апхуэдэ щытыкIэм 
къыхэкIыу, «Спартак»-м то-
питI хьэщIэхэм я гъуэм ди-
гъэкIащ. ЯпэщIыкIэ къыхэ-
жаныкIар ЛIуп Ислъамщ. 
ЕпщыкIубланэ дакъикъэр 
екIуэкIыу КIэдыкIуей Хьэчим 
штрафнойм къыхита топыр 
щхьэкIэ гъуэм абы дихуащ. 
ИужькIэ чэзур къылъысащ ди 
командэм и капитан Хьэшыр 
Алан. Топыр къезытар ЛIуп 
Ислъамщ. Абы щыгъуэ 36-нэ 
дакъикъэр екIуэкIыу арат.

ЗэIущIэм и япэ Iыхьэр и кIэм 
нэсыху «Победа»-м и топ-
джэгухэм яхузэфIэкIакъым, а 
махуэм ди гъуащхьэм тета 
Каркаев Хъусей ягъэгузэвэну 
е тIэкIу къагъэпщIэнтIэну, ду-
нейр а махуэм зэрыхуэбам и 
гугъу дымыщIу щытми.

Командэхэм загъэпсэхуу 
 топджэгу губгъуэм къихьэжа 
нэужь зэIущIэр зэрекIуэкI 
щIыкIэм зыкIи зихъуэжа-
къым. Налшыкдэсхэм, хэт хэ-
гъэрейми ягъэлъагъуэу, то-
пыр зэIэщIаубыдэжри, хьэ-
щIэм и гъуащхьэм тетIыс-

хьащ. ИкIи мыгувэу ЛIуп 
Ислъам етIуанэу къыхэ-
жаныкIащ. Лелюкаев Алан 
дахэу къыхита топыр аргуэру 
щхьэкIэ хьэщIэхэм я гъуэм 
дигъэкIащ. 

ЗэIущIэм хухаха зэманыр и 
кIэм нэблэгъауэ къыхэ-
жаныкIащ ХьэцIыкIу Амур. 
Штрафнойм имыхьэу лъа-
къуэ сэмэгумкIэ ар лъэщу 
зэуа топым къызэрыригъэзэн 
Iэзагъ къыкъуэкIакъым «По-
беда»-м и гъуащхьэтет Ши-
нахматов Iэдэм. Апхуэдэ 
щыкIэкIи зэIущIэм и бжыгъэр 
нэхъ иныж ищIри, нэгъабэ 
щыIа бжыгъэхэм ар хуигъэ-
кIуэжащ. Пэжщ, зэIущIэр зэ-
рекIуэкI щIыкIэм арэзы къи-

мыщIу «Победа»-р зэ-тIэу къы-
 зэпхрыукIащ, ауэ ущIэгу зэвэн 
гуэри ди гъуащхьэм деж 
къыщыхузэгъэпэщакъым.

МыдэкIэ къыхэзгъэщыну 
сыхуейт чемпионатым и япэ 
Iыхьэмрэ етIуанэмрэ я зэхуа-
кум къыдэхуа зыгъэпсэхугъуэ 
махуэхэм ирихьэлIэу щхьэу-
сыгъуэ зэмылIэужьыгъуэхэм 
къыхэкIыу Налшык и «Спар-
так»-м Тобоевыр, Топурие, То-
росян, Котовыр, Дмитриенкэ, 
Масленниковыр, Березовыр 
зэрыхэкIыжар. Шэч хэлъкъым 
абыхэм яхузэфIэкIыр зэра-
щIам икIи языхэзми фIыщIэ 
щхьэхуэ хуэфащэщ. АдэкIэ 
Битокъу Тимур къыпэщылъщ 
командэщIэ иухуэну. Абыи зэ-
ман хуейщ. 

Урысей Федерацэм футбо-
лымкIэ и етIуанэ лигэм и «Б» 
дивизионым и япэ гупым хэт 
командэхэм шыщхьэуIум и 2 - 
4-хэм ирагъэкIуэкIа адрей 
зэIущIэхэр мыпхуэдэ бжы-
гъэхэмкIэ иухащ: «Алания-2» 
- «Динамо-2» - 1:2, «Ангушт» - 
«Ростов-2» - 0:0, «Дружба» - 
«Астрахань» - 1:2, «Нарт» - 
«Кубань Холдинг» - 0:0, «Био-
лог-Новокубанск» - «Севас-
тополь» - 3:1, «Легион» - «Ди-
намо-Ставрополь» - 1:2, «Ру-
бин» - «Форте» - 1:2.

КъыкIэлъыкIуэ зэIущIэр 
«Спартак-Налшыкым» щри-
гъэкIуэкIынур шыщхьэуIум и 
10-рщ. А махуэм ар Севасто-
поль къалэм щыхьэщIэнущ.

ХЬЭЩЫКЪУЕЙ  Олег.
Сурэтыр

Уэлджыр Артур трихащ.

Тонн  мелуаным
щIигъум  нэс

НобэкIэ  арэзы  дыкъащI

жащзэIущIэнэужьымекIуэкIа хьащ ИкIи мыгувэу ЛIуп

1931 гъэм актер 12 гуп зэрыгъэхъури, урысей гъуаз-
джэм и лэжьакIуэшхуэ Образцов Сергей и жьауэм 
щIэту Гуащэ театр нэхъыщхьэр (ГЦТК) къэралым и 
щыхьэрым къыщы зэрагъэпэщат. И пэщIэ дзэхэм 
зэрылэжьэну Iэмэ псымэрэ хьэпшыпрэ къемэщIэкIыу, 
езым и утыку имыIэу, актерхэмрэ абыхэм ягъэджэгу я 
гуа щэхэмрэ «ГЦТК» зытетха зы машинэшхуэ закъуэм-
кIэ Москва и уэрамхэм, школхэм, щэнхабзэмкIэ унэхэм 
кIуэуэ щытамэ, иджы ар Гуащэ театр нэхъ ин дыдэ, 
езым и музейрэ библиотекэрэ иIэжу,  хъуащ.

Интернет напэкIуэцIхэр къызэхекIухь 
бэрэтIинагъуэмрэ шалфеймрэ ягъэкIын 
хуэмей удзхэм зэрыхабжам. Зи пэжыпIэ 
умыщIэр пцIы пэлъытэм щыхуэкIуэж 
 къохъу. Абы къыхэкIыу хъыбарегъащIэ 
IэнатIэхэм кърахьэлIахэм зыщыдгъэ-
гъуэзащ.

БЭРЭТIИНЭР ямыгъэкIыну зыпэбубыды-
нур къэгъуэтыгъуейщ, шыгъуэгу хадэ 
къэкIыгъэу ар зэрыщымыт къудейр нэхъ 
хэмылъми. Ахэр игъащIэм гуэрэну къыщокI 
псы Iуфэхэм, псынащхьэхэм, бжыхь джа-
бэхэм. ИгъащIэми къокIуэкI сыр гуакIуэ 
зыщIэлъ абы и тхьэмпэхэр шейуэ ирафу,  гу- 
лъынтхуэ, псантхуэ узхэмкIэ зэрысэбэпри 
зыщIыпIи пхуэхьынукъым. АтIэ сыту пIэрэ 
игъащIэм хэмылъауэ абы иджы къыха-

гъуэтар? КъэхутэныгъэщIэхэр къэунэхуащ 
жыпIэнщи, сыт хуэдэ къэкIыгъэри къащти, 
зи щэху илъэс мин бжыгъэ ипэкIэ ямыджа 
щыIэныр фIэщщIыгъуейщ, сыту жыпIэмэ, 
къэкIыгъэр цIыху Iэпкълъэпкъым, махуэ 
къэс зэхъуэкIыныгъэхэр къыщыхъуу, тхьэм-
пэхэм, къуэпсхэм я клеткэхэри джыгъуейуэ 
зэрыщымытри нобэ хэти ещIэ. А удзыр 
лIэужьыгъуитI мэхъури, абы я зыхэзми и 
зэран зэкIа къэхъуакъым. Ар халъхьэ 
IэфIыкIэхэм, печеньехэм, пряникхэм, н. къ. 
Абы теухуауэ ята жэуапхэм ухагъаплъэ - 
«бэрэтIинэр удз ежьужьщи, куэду къэкIмэ, 

гъэкъэбзэн хуейщ, арыншамэ щIыр яуцIэ-
пIынущ»…

Шалфейр къатщтэмэ, зи гугъу ищIыр 
щхьэр зыгъэутхъуэ пкъыгъуэ зыхэлъ зы 
лIэужьыгъуэ закъуэщ - SalvIa dIvInorum, 
урысыбзэкIэ - «шалфей предсказатель-
ный» жыхуаIэрщ, мыдрей шалфей къызэ-
рыгуэкIым зыми и Iуэху зэрихуэркъым. 
Зэраныгъэ къэзышэхэмкIэ зи хадэр зэры-
мыщIэкIэ зэщIэзыгъэкIэжхэм сом мини 
5-кIэ етхьэкъунущ. Ахэр къулыкъу зезы-
хьэхэм егъэщIылIа щIышхуэу щытмэ - сом 
мин 300-кIэ.

Апхуэдэу езыхэр хуейуэ, а зи гугъу тщIа 
лIэужьыгъуэр хэзысэ цIыху щхьэхуэхэм 
гъэтIысыну 100-м нэс къыкъуагъуатэмэ, 
ахэр илъэсийкIэ ягъэтIысынущ, Iущхьэ 
хэзысэхэм хуагъадэу. Наркотик пэлъытэу 
шалфей зэраным и жылэр зезыхьэхэм 
илъэси 2 тралъхьэнущ. Апхуэдэ бгъэ-
дыхьэкIэхэр къыщыунэхуар нобэкъым. 
ЩIэпыр къэтщтэнщи, абы лIэужьыгъуэу 
иIэр пщIы зыбжанэм нос, абы щыщу щхьэр 
зыгъэутхъуэ пкъыгъуэр къызыхагъуэтар 
зэрыхъур 4 къудейщ. АрщхьэкIэ, зым и 
зэраныр щэм йокI жыхуаIэм хуэдэу, адрей-
хэри хамысэж хъуащ. Иужьрей илъэсхэрщ 
апхуэдиз щыгъыныгъуэр къы зыхах щIэп 
узыншэхэр хэсэжын зэрыхуейр къыщаIэ-
тар.

ЛЪОСТЭН  Музэ.

Зэпэлъытыпхъэщ


